
ئەم مانگە پەرلەمانی عێراق بەیاسایەک بڕیاری ڕاگرتنی موچەی فەرمانبەرانی هەرێمی  ٢١
کوردستانی پەسندکرد، ئەگەر حکومەتی هەرێم پابەندی ڕادەستکردنی فرۆشی نەوت و 

% داهاتی خاڵە سنورییەکان نەبێت... لەبەرامبەردا بارزانی و سەرۆکایەتی هەرێم و ٠٥
حکومەت و ریزی وردو درشتی بەرپرسی حزبی و حکومی تەنگە نەفەس بوون و کەوتنە 
داد و بێداد کردن و ناڕەزایەتی دەربڕین بەرامبەر بە بزوتنەوە سیاسییە شیعی و 
سونییەکان. ڕایان گەیاند کە ئەوە لەپشتەوە خەنجەر وەشاندن و خیانەتە لە کورد، پابەند 
نەبوونی بەغدایە بە ڕیکەوتنامەکان....تاد، هاوکات لەپاڵ ئەو لێدوانانەدا هەڕەشەیان بە 
زمانی دیبلۆماسی دەستپێکرد و لەپاڵیشیدا نەعرەتەی فاشیستی بە ئاشکرا دەبیسترێت. 
دیارە دوای بڕیارەکەی پەرلەمان سەرۆک وەزیرانی عێراق، بریاری ناردنی دوو موچەی 

ی راگەیاند...بەڵام ئەمە هیچ لە ناوەرۆکی ئەو ململانێیە ناگۆڕێت کە ١٥١٥داهاتووی ساڵی 
 لەنێوان باڵەکانی بۆرژوازی عێراق و کوردستاندا، هەیە.

سەبارەت بەهێرشەکانی دۆسیەی ژمارە: 
دەسەڵاتدارانی هەرێمی کوردستان بۆسەر 

هەریەک لە بەڕێزان، توانا ئازادییەکان...
محەمەد نوری و کامەران محەمەد بۆ 

 11 –11بۆپێشەوە دەدوێن...لاپەڕە...
 

بەبۆنەی چاپی 
 7...ل“ بژی ژیان“ کتێبی

ئامارەکان داڕمانی سیستەمی 
 3پەروەردە دەدوێن...ل

 8-9ل 

ئەوروپا لەبەرامبەر 
ئیسلامی سیاسی 

 توندڕەودا تەسلیم بووە!!
 
 

ئیسلامیەکان دیسان لە ئەوروپایان دایەوە. تیرۆریستەکان لەماوەی دوو هەفتەدا، چەندین 
هێرشیان ئەنجامداو جوانترین شاری ڕۆژئاوایان هێنایە لەرزە. بەوەش چەندین پرسیاریان 
هێنایە گۆڕێ دەربارەی چۆنیەتی مامەڵەی ئەوروپا لەگەڵ ئیسلامی سیاسیدا. ترس دڵی 

دانیشتوانی پاریس و نیس و درێزدەن و ڤێننای داگرت، بەڵام هێشتا 

نەعل وەکو سومبولێک بۆ 
 3ڕاماڵینی دەسەڵات...ل

 ل پرسی ژن

7 

 5بۆ لاپەڕە 

دەسەڵاتی سیاسی هەرێم بەرپرسە لە دابینکردنی  
 موچە و خزمەتگوزارییەکان!

 2   بۆ لاپەڕە 

پارتی و پەکەکە و جەنگی 
 دەسەڵات

جارێکی تر بارگرژی لەنیوان پارتی و پەکەکەدا دروستبۆتەوە 
و پارتیش ئاگاهانە لەرێگای وەگەڕخستنی راگەیاندن و  
نمایشی هێز و مانۆری سەبازی  و کۆکردنەوەی هێز و 
جوڵەپێکردنیان، خەریکی بردنە سەری ئاستی گرژی و 

 ئاڵۆزییەکەیە.

پارتی و پەکەکە دوو هیزی سیاسی... 
 4بۆ لاپەڕە 

جیاوازی سەلەفیەکانی 
 6کوردستان لەگەڵ داعش....ل

بزوتنەوەی شورایی بۆ 
 10دەسەڵاتدارێتی خەڵکە...ل

 حامید عبدالحمید
    ئیبراهیم حسێن

 عەبدوڵا مەحمود



 0202-55-51( بەرواری 87ساڵی چوارەم ژمارە) 

ئەوەی لە پەرلەمانی عیراق روویدا، لەبنەرەتدا بەشێکە لە 
ململانێییەکی فراوانتری سیاسی لەنێوان بزوتنەوەی 
ناسیونالیستی عەرەبی قەومی و شیعی لەگەڵ بزوتنەوەی 
ناسیونالیستی کورد، لەسەر ئاستی بەشداری دەسەڵات و 

 بەش پێبران لە داهات و سامانی عیراق.

دوای روخاندنی رژیمی بەعس و داڕمانی دەوڵەت و 
سڕینەوەی هەموو جۆرە شێوازێکی حکومڕانی، عێراق 
لەسەر بنەمای تەوافوق "سازان" لەنێوان بزوتنەوە 
سیاسییەکانی بۆرژوازی عیراق و ڕەوت و حزبە 
سیاسیەکانیدا لە هاوسەنگی هێزی تایبەتی بزوتنەوەکاندا 

 لەهەلومەرجێکی ئاڵۆزکاو و ناسەقامگیردا، پێکهات. 

وە قەوارەدانەوە بە دەوڵەتی عێراق،  ١٥٥٢لە ساڵی 
پێکهێنانەوەی دام و دەزگاکانی حکومڕانی، بوونەتە 
مەسەلەی سەرەکی سەرجەم حزب و لایەنە سیاسییەکان 
لەسەر ئاستی عێراقدا، دیارە بە رۆڵی و کاریگەری وڵاتانی 
خاوەن بەرژەوەندی لە ناوچەکەو عێراق و دەستێوردانی 

 ئاشکرای وڵاتانی ناوچەکە.

لەسەرەتادا و بەهۆی ئەوەی بزوتنەوەی کوردایەتی و 
حزبەکانی، لە ئاکامی خۆبەستنەوە بە جەنگ و ملهوری 
ئەمریکاو ڕاپەرینی خەڵکی کوردستانی ژێر ئەو کەشە 

دا توانیان دەستیان بەدەسەڵات ٢٩٩٢جەنگییەدا لەساڵی 
بگات، لەکاتی روخانی دەوڵەتی عیراقدا خاوەنی هێزو 
دەسەڵاتدارێتی بوون و بە ئامادەیەکی تارادەیەک باشترەوە 
بوونە بەشێک لە هێزی دروستکردنەوەی عێراق و بەشێک 
لەو لایەنانەی لە سازانەکاندا بەشداربوون لە پێناو بەشی 

 سیاسی و بڕی داهات و سامانی زۆروزەوەندی عێراق.

لەو کاتەوە تا ئێستا چەندین بڕگەی سیاسی ڕەوتی سیاسی 
عیراقیان دارشتووەو هەڵبەزو دابەزیان بەخشیوەتە هێزە 
سیاسییەکان و بزوتنەوە کۆمەڵایەتییەکان...لەو نێوەدا هێزی 
سیاسی لاوەکی بوونەیە هێزی کاریگەر و هێزگەلی 
کاریگەریش بەرەو لاوازی ملیان ناوە... هاوسەنگی 
بزوتنەوەی سیاسییە کۆمەڵایەتیەکانیش ئاڵوگۆڕیان بەسەردا 
هاتووە. لەگەڵ ئاڵوگۆر بەسەر هێز و پیگەو کاریگەری 
هێزەکان، تەوافق "سازانەکان" ئەگەر لەسەر وەرقەش وەکو 
خۆیان مابێتنەوە، بەڵام لە دنیای واقعیدا، گۆڕانیان بەسەردا 
هاتووە. ئەو بزوتنەوە بۆرژوا سیاسیەی، کە هەر بە 
بەرواری میژوویی و کۆن مامەڵە لەگەڵ "سازان" کان 
دەکات، بزوتنەوەی ناسیونالیستی کوردەو ئامادەنین لەو 
راستییە سادەیە تێبگەن و دانی پیابنێن، کە ئیتر ئەوان هێزی 
کاریگەر، خاوەن پێگەی سیاسی پیشوو نین و سازانەکانیش 
بەپێی ئاڵوگۆر لە پێگەی سیاسیەکان، ئاڵوگۆری بەسەردا 

 هاتووە... 

 ٢١کۆتاییهاتنی جەنگی سەربازی لە دژی داعش و روداوی 
ئۆکتۆبەر... دوو رووداوی کاریگەر و گرنگن لە پێکهێنانی 
ئاڵوگۆر لە پێگەی سیاسی سەرجەم بزوتنەوە سیاسییەکانی 
عیراق، کە ئاڵوگۆڕی گەورەی لەهاوسەنگی هیز لە نێوان 
بزوتنەوە شیعی و قەومیەکانی عیراق لەگەڵ بزوتنەوەی 
کوردایەتی و حزبەکانی، بە زیانی بزوتنەوەی ناسیونالیستی 
کورد و بەسودی بزوتنەوە بۆرژوازییە عێراقیەکاندا، 

 پێکهێناوە.

بزوتنەوەی کوردایەتی و باڵی بڕیار بەدەستی ئەو 
بزوتنەوەیە، چ وەکو قەڵەمڕەوی سیاسی زۆر شوێنی 
لەدەستداوە، لە پێشیانەوە کەرکوک و زوربەی ناوچە 
کێشەلەسەرەکان. وەکو پێگەی سیاسی لە ئاستی عیڕاقدا 
بەشی پۆستەکانی لاواز بووە و لە داهاتی عێراقیش پشکی 

لەکلک و گوێکردن دایە. لەئاستی پەیوەندیەکانی لەگەڵ 
وڵاتانی ناوچەکە کێرڤی دابەزیووە. لە ئاستی نێودەوڵەتی 
جێگا گرنگی پێدانی جارانی نەماوە. هەر ئەم بزوتنەوەیە لە 
ئاستی کوردستان و لەناوخۆیدا ریزی پارچەپارچە و لە 
پەیوەند بە حکومەتدارییەوە شکست خواردووە، رووبەڕووە 

 لەگەڵ نارەزایەتیەکی بەرینی جەماوەری. 

بزوتنەوەی کوردایەتی کە گۆڕەپانی هەڵسوڕان و جغرافیای 
کۆمەڵگەی کوردستانە، بەپێچەوانەی هێزە سیاسییە 
عێراقیەکانەوە، ناتوانێت هیچ کاریگەریەکی بەرچاوی لەسەر 
گۆرەپانی سیاسی عێراق هەبێت، ئەوە لە کاتێکدایە کەهەر 
حزب و رەوتێکی سیاسی و بزوتنەوەیەکی بۆرژوازی 
عێراقی بە پێگەیەکی لاوازیشەوە دەتوانێت کاریگەری لەسەر 
هەلومەرجی سیاسی کۆمەڵگەی عێراقی بێ کوردستان 

 دابنێت.

پێگەی بزوتنەوەی کوردایەتی لاواز بووە، بەهەمان هۆکار 
بەش و پێگە و داهات و بریاری سیاسی لەسەر ئاستی 
عێراقدا داکشاوە و هەر سازانیك پیشتر کرابێت لە ئێستادا 
بە پێوانەی ئەمرۆ لە مەیدانی پراکتیکیدا، مامەڵەی لەگەڵ 
دەکرێت. ئەوە بەجیا لەوەی بزوتنەوەی کوردایەتی لەچەند 
ساڵی رابردوودا لە پەیوەند بە بودجە و فرۆشی نەوت و 
داهاتەکان، پابەندی هیچ کام لە رێکەوتنامەکانی لەگەڵ بەغدا 
نەبووە کە بەردەوام شانازی پێوە دەکات. نەئامادەیە نەوت 
رادەستی بەغدا و سۆمۆ و، نەئامادەیە نیوەی داهاتی خاڵە 
سنورییەکان رادەستی بەغدا بکات و لەبەرامبەریشدا داوای 
موچەو بودجەی بەغدا دەکات و لە کوردستانیشدا دەستی 
بەسەر داهاتی و نەوت و دەروازە سنورەکان و گومرگ و 
زەریبە و باجدا گرتووە بۆ خۆیان و خەڵکی بێبەشی 

 کوردستانیش لێی بێ بەشە. 

پارتی و هاوکارەکانیان... لەبەرامبەر بە یاسای بڕینی موچە 
لە بەرامبەر نەناردنی داهاتی و نەوت و خاڵە سنورییەکان، 
هاواریان لێ هەڵساوەو لەوەش زیاتر بەناوی خەڵکی 
کوردستانەوە لێدوان دەدەن، ئەوە لە کاتێکدایە کە دەسەڵاتی 
سیاسی ئەوەی بۆی گرنگ نەبێت چینی کرێکار و بێبەشانی 
کۆمەڵگەن و داهات و بودجەیان بۆ حزب و بنەماڵەو 
کۆمپانیاکانیان دەوێت و ئەوەی بۆیان گرنگ نەبێت ژیان و 
گوزەرانی هاوڵاتیانی ستەمدیدە وبرسیکراوی کوردستانن... 
ئەگەر نا بەهەموو پێوانەیەک داهاتە نەوتی و نانەوتییەکانی 
کوردستان و دەتوانێت موچە و خزمەتگوزارییەکانی هەرێم 
دابین بکات. بۆیە پەنابردن و خۆ نواندن بەناوی خەڵکی 
کوردستانەوە، کە گوایە ئەمە عەرەبەکانن دژمانن و ئەوان 
بودجە و داهاتی کوردستانیان بڕیووە، لە بنەرەتدا بۆ 
دنەدانی قڵشتی قەومی و قوڵکردنەوەیەتی لە ئاستی عێراقدا 
و لەوەش زیاتر بۆ شانخاڵیکردنەوە لە دابینکردنی موچە لە 
کاتی خۆیدا و بۆ خۆدزینەوەیە لە دابینکردنی سەرەتاییترین 
خزمەتگوازرییەکان. هەموو هاوڵاتیەکی هوشیارو 
پێشکەوتنخواز لە عێراق و کوردستاندا دەزانن ئەوەی 
یاسای ئیمزا کردووە بۆ نەناردنی موچەی کوردستان، ئەو 
جەناب و حزب و لایەنە سیاسیانەن، کە چینی کرێکار و 
بێبەشانی خەڵکی عێراقیان لە ژیانێکی سەخت و مەرگباردا 
راگرتووە کاتیکیش لەدژی ئەو دەسەڵاتە ڕاپەرین، بەچەک 
وەڵامی داخوازییەکانیان دانەوە بەسەدان ئینسانی 
تیکۆشەری ڕیگای دابینکردنی ژیانیان خەڵتانی خوێن کرد. 
ئەوانەش کە خیر لە بودجەو داهاتی عیراق و کوردستانیش 
دەکەن و سەرمایەداران و خاوەن کۆمپانیا و بزنسزمانە 

 حزبی و بنەماڵەکانیانن، لە سەرتاسەری عێراقدا.

بزوتنەوەی ناسیونالیستی کورد، چەندە تاوانبارە بە 
کوشتنی ژیان و ئازادییەکان، تاوانبارە بە دزی و تاڵانی و 
نۆکەرایەتی، بێگومان رەوتە سیاسی و حزبەکانی 

بزوتنەوەی بۆرژوازی عێراقیش بە شیعی و قەومییەکەیەوە، 
 تاوانبارن بەرامبەر بە تەواوی خەڵکی عێراق و کوردستان.

لانی کەمی ژیان لەلای سەرجەم بۆرژوازی عێراقی بە 
عەرەب و کوردیەوە، بەسونی و شیعییەوە، بەستراوەتەوە 
بە"سازان" نەک بە مافێکی ئینسانی و هەرکاتیکیش ئەو 
سازانە بە گۆرانی هاوسەنگی هیز گۆڕانی بەسەردا هات، 
ئەو لانی کەمی ژیانەش بە بارمتە دەگیرێت و قوتی خەڵکی 

 هەژار و نەدار دەبڕدرێت... 

دیارە بەجیا لە ململانێی نێوان خانەوادەی بۆرژوازی عیراقی 
لەسەر بودجە و داهات و پشکی سیاسی و قەڵەمرەوی 
حکومڕانی... ئایندەی سیاسی خەڵکی  کوردستان لەگەڵ 
عێراقدا نییە. بۆرژوازی کوردیش بەهیچ جۆرێک 
نوێنەرایەتی ڕێگاچارەیەکی کارساز بۆ ئایندەی سیاسی 
کوردستان ناکات و خۆی کۆسپی بەردەم هەر رێگا و 
پرۆژەیەکی کارساز بۆ ئایندەی خەڵکی کوردستانە کە 
بتوانێت ئیرادەی سیاسی خەڵکی کوردستان و ژیان و 
گوزەران و ئازادییەکان و مافە فەردی  ومەدەنیەکانیان 

 زامن بکات.

برینی داهات و بەشێک لە بوجەی خەڵکی کوردستان 
لەلایەن بزوتنەوە سیاسی و دینی قەومییەکانەوە، بەشێکە لە 
ململانێی نیوان دەسەڵاتی سیاسی بەغدا لەگەڵ دەسەڵاتی 

 سیاسی هەرێم، کە خەڵکی هەرێم باجەکەی دەدات. 

خەڵکی کوردستان، نابێ بەهیچ جۆرێک فریوی هات و 
هاوری حزبەکان بخۆن و ببنە سوتەمەنی ململانێی 
بەردەوامی نێوان هیزە سیاسیەکانی بەغدا و هەولێر. دانی 
موچە لەکاتی خۆیدا و دابینکردنی خزمەتگوازرییەکان 
مافێکی حاشاهەڵنەگری خەڵکی کوردستان و موچەخۆرانە و 
نابێ رێگە بدەن بە هیچ پاساوێک شانی خۆیان لە 
دابینکردنی خاڵی بکەنەوە. بیگومان ئەگەر خەڵکی کریکار و 
کارمەندو موچەخۆرانی کوردستان، ریكخراو یەکگرتوو 
نەبن، بۆ موچەو خزمەتگوزارییەکانیان، لە مەیدانی خەباتدا 
 نەبن، دەسەڵاتی سیاسی باکی بە ژیان و گوزەرانیان نییە.    

 درێژەی وتەی ژمارە

 لە بۆپێشەوەوە

گاا وااە  “ * بااەبەکەنااەۆااش باا جاا اا ااە     اا ە  ە
بەگ ایاش کەیاباەاە  ە ەکاش “  کە  ر ی کەیبەت

سەەسش   فکەی   د ۆاەاەباەاۆاش نا یا ۆاەا یاش 
 یەرنس   ن ی ۆە یش نەێکەریش د نەت.

* ب  ج  ە    هەچ بەبەک ا  بان ۆاەناەکە    نە 
ج  یە  ەووێن   نەۆەڵش بەاۆاە    باەاوایاە     

 ۆو سە  د ... بن بوب یە  .
* بەبەکش بن بو     ە با جا ا اە  د   اە ناەکە 
 ەلایەن  ە  ۆەنەیە   یاەفاش بان ناەدۆە  ی 
هەیە  نە  ە باا جاا اا ااە   باان بااوباا اایە  . 
ر سپەرد ی ب ج  ە  یە  نە  ە  ۆاش باەبەکەنە 
اەیەژ  بەۆە    اە  ژیەر ی ب ج ا اە   با، ت  

 نە بەبەکەنەی کەەد  بن ب کە  .
* در ۆاااا ۆاااەردۆاااش باااەبەکەناااەن   ەناااەکاااش 
ر گەیەۆاا،ر  ی  اا یاا،   وااەۆوااش باان بااوۆە   

  ەد ست د د ت.
 * اە  ە یەت ب  بەبەکش نورکە.

* هەچ بەبەک   بە زیەۆەنەۆش یەر بش  فەرسش  
اەۆ ل ی...   رۆەگەێات    اە  ۆاش باەبەکەناەن 
 بەرجەسن  ە   رگ ە ۆەەن ب  زیەۆش نوردی... 

* ب ج  ە   بەرجەس ۆەەە  ە هەڵەی اەملایش  
  رێااۆااو سااش اە  بااەبەکااەۆەی باا ی دێاات... 

ئامارەکانی داڕمانی 
سیستەمی پەروەردە 

 دەدوێن...
فایەق سەعید، نووسەر و شارەزای بواری پەروەردە لە پەیجی تایبەتی خۆی ئامارێکی سەبارەت بە 
توندوتیژی و هەراسانکردن لە خوێندنگەکانی هەولێردا بڵاوکردۆتەوە...بەپێی ئەو ئامارە کە تەنها هی 
شاری هەولێرە، ئەوە نیشان دەدات کە ژینگەی خوێندن لە قوتابخانەکانی هەرێمدا، ژینگەیەکی 
ناتەندروست، دواکەتوو و پڕ هەراسانکردنی دەرونی و جەستەیی و فیزیکییە، کە ئەمە رۆڵی زۆر 
خراپ لە پێگەیاندنی نەوە یەک لەدوای یەکەکان دەگێرێت، بە ئاقاری بێئیرادەکردن و تێکشکاندنی 
توناییەکانی خوێندکاران. هاوکاتیش رووی ئەو دەسەڵات و سیستەمە سەقەت و دواکەوتوانەیە 
نیشان دەدات کە تەریبە لەگەڵ ئەو هەموو دزی و تاڵانی و سەرکوت و برسیکردنەی جەماوەری 
کوردستان. ئەمەی خوارەوە دەقی نووسینە ئامارییەکەی نووسەر و شارەزای بواری پەروەردە 

 فایەق سەعیدە کە پشتبەستوە بە توێژینەوەیەک کە بەزمانی ئینگلیزی بڵاوکراوەتەوە:
 

 هەراسانکردن لە خوێندنگەکانی هەولێر
 ٢٠توێژینەوەیەک )بە زمانی ئینگلیزی بڵاوبۆتەوە( کە دەربارەی ڕێژەی هەراسانکردن لە 

خوێندنگەی بنەڕەتی و ئامادەیی 
 ٢٥٠٥هەولێردا کراوە، بەشداری بە 

کردووە ) ٢١-٠خوێندکاری پۆلەکانی 
٪ ٨٤٪ خوێندکاری ئامادەیی و ٠١

خوێندکاری بنەڕەتی( توێژینەوەکە 
باسی ئەوە دەکات کە ڕێژەی 
خوێندکارە تێوەگلاوەکان لە 
هەراسانکردن )هەراسانکار و 

٪( ، لە ١٥قوربانی( بریتی بووە لە )
)٪( قوربانی بوون، ٢٢نێو ئەمانەشدا )

 .٪( هەراسانکار بوون٢هاوکات قوربانی و هەراسانکاریش بوون و ) (٪١١
توێژینەوەکە لە باسکردنی جۆرەکانی هەراسانکردندا ئاماژەی بۆ ئەوە کردووە کە ڕێژەی 

٪(، ٨١هاراسانکردن بەپێی جۆرەکانی هەراسانکردن بەم جۆرە بووە؛ هەراسانکردنی جەستەیی )
٪(، هەراسانکردن بەهۆی ٢٢٪(، هەراسانکردنی دیجیتاڵی )٠١هەراسانکردنی دەروونی )

  .٪(٤٪( و هەراسانکردنی سێکسیش بریتی بووە لە )٢١ڕەگەزپەرستییەوە )
کوڕان لە هەموو جۆرەکانی هەراسانکردندا بە ڕێژەیەکی زۆر زیاتر تێوەگلابوون، بەڵام کچان لە 
هەراسانکردنی دەروونیدا باڵادەست بوون. قوربانییەکانی هەراسانکردنی سێکسی لە نێو کچاندا 

 .بەرزتر بوو
لەسەر ئاستی ڕەگەز ڕێژەی ئەو خوێندکارانەی بە کاری هەراسانکردنەوە تێوەگلابوون لە نێو 

٪(، بەڵام لەگەڵ ئەوەشدا ڕێژەی قوربانییەکان لە نێو کچاندا )٠١٪( تا کچان )١٤کوڕاندا زیاتر بوو )
 .٪(٢١٪( زۆر بەرز بوو بە بەراورد لەگەڵ کوڕان )٢٥

٪(، بەڵام بەرزترین ١٠(  ٢١-٢٢٪( بووە و لە پۆلەکانی ١٠(  ٤-٠ڕێژەی هەراسانکردن لە پۆلەکانی 
 .٪(٨٤بووە ) ٢٥-٩ڕێژەی هەراسانکردن لە پۆلەکانی 

 فایەق سەعید

نەعل وەکو سومبولێک 
 بۆ ڕاماڵینی دەسەڵات!

 
ی ئەمانگە رێکخراوەیەکی ئەمریکی بەناوی" رێگەی پێشکەوتنی ئەمریکا" بە نیاز ٢٢

بوون کۆمەک و هاوکاری دابەشی سەر کەس و کارو خێزانی قوربانیانی شەڕی 
داعش بکەن. کاتێک کەس و کاری قوربانیەکانی دەستی داعش دیارییەکانی 
رێکخراوەکەی نۆکەری دەسەڵاتیان بینی، توشی شۆک هاتن کاتێک بینیان کە 
کۆمەکەکان پیکهاتوون لە "جلی کۆنە و نەعل و دایبی"، بۆیە شانۆی کۆبونەوەی 
کەس و کاری قوربانیانی داعش بووە مەیدانی نمایشی نارەزایەتی بەدەسەڵات و 
ئەو سوکایەتیەی کە بەناوی کۆمەکەوە پێیان دەکرێت...  بەدروشمی" ژیان و 
گوزەرانی شایستەمان دەوێت" و بە بەرزکردنەوەی نەعل بەروویاندا، وەڵامی ئەو 

 سوکایەتیەیان دایەوە کە بەرامبەریان کرا.
رەفتاری ئەم رێکخراوە خێرخوازەی لە سایەی دەسەڵاتی تاڵانچی بزوتنەوەی  

کوردایەتییدا، بەرامبەر بە کەس کاری قوربانیانی دەستی داعشی کرد، درێژکراوەی 
ئەو تاڵانی و دزییە ئاشکرا و بەیاسای کراوەیە کە دەسەڵاتی بزوتنەوەی 

ساڵە درێژەی پێدەدات و دەیان رێکخراوەی دزی و  ٢٥کوردایەتی نزیک بە 
تاڵانچی لە ژێر ناوی ئین جی ئۆ و خیرخۆازیدا قوتکردۆتەوە. ئەم رێكخراوانە لە 
دزینی داهاتی ئاشکرای خەڵکی کوردستان دەیانەوێت بەشێکی زۆر کەم و ناچیز 
لە بۆنەی جیاواز جیاوازدا بدەنەوە بە خەڵک و ئەوەش وەکو فەزڵ فرۆشیەک 
بەسەر جەماوەری رەش و روت و قوربانیانی دەستی دەسەڵاتدا بدەنەوە، کە 
ئاوڕیان لێدەدەنەوە. لە رێگای ئەو رێکخراوانەشەوە بەتایبەتی دەزگای "خێرخوازی 
بارزانی و دەزگای مرۆیی مام" دەیانەوێت سەرکردەی حزبەکانیان بەنەمری 
بهێڵنەوە و بیانکەنە کائینی پیرۆز و پەرستراو و بەشێک لە سومبل و هێما 

 پیرۆزەکان، کە رەخنە کردنیان یاساغ و سزای قورسی هەیە...
کەس و کاری قوربانیانی دەستی داعش و سەرجەم قوربانیانی دەستی دەسەڵاتی 
بزوتنەوەی کوردایەتی و حزبەکانی نابێت لەوە زیاتر چاوەروانیان لەو دەسەڵاتە 
هەبێت، کە بەسوک و بێ ئیرادە تەماشایان دەکات، تا ئیرادەو کەسایەتیان 
بشکێنێت. پێویستە ئەم ئۆردووە بی ئەژمارە لە قوربانیانی خزمەت بەدەسەڵاتەوە 
تا دەگاتە برسیان و سفرە خاڵیانی دەستی ئەم دەسەڵاتە دزە، خۆیان بە 
بزوتنەوەی نارەزایەتی فراوانی جەماوەرییەوە پەیوەست بکەن و لە پرۆسیسی 
راماڵینی دەسەڵاتیشدا نەعل وەشاندن، وەکو ئەزموونێک بۆ تەفروتوناکردنی 
دەسەڵات بەدەستەوە بگرن.... چۆن نەعل بووە سمبولێک بۆ سەرەتای روخاندنی 

 سەدامی دیکتاتۆر ئاواش ببێتە سومبولێک لە خەباتی راماڵینی دەسەڵاتدا.

بۆپیشەوە، بەوێنەی زمانی تیژ و پاراو و سازشهەڵنەگری 
کۆمۆنیستی، بە وێنەی سەکۆی نارەزایەتی سۆشیالیستی و 

پێشكەوتنخوازی، وەکو مینبەری ڕۆشنکەرەوەی ڕەوتی خەباتی 
ڕەوای چینی کرێکارو بزوتنەوە رادیکاڵ و ئینسانییەکان، 

لەمەیدان دایە. بۆئەوەی بۆپێشەوە لە ڕاستای جێبەجێکردنی 
ئەو ئەرک و پەیامە گەورەو ئینسانیەدا، سەرکەوتوبێت... 

پێویستی بە هاوکاری بەردەوامی کۆمۆنیستەکان و تەواوی 
  بەرەی چەپ و پێشکەوتنخوازو ئازادیخوازی کۆمەڵگە هەیە...

باڵادەستی و ناو خانەوادەی بزوتنەوەی 
کوردایەتین لە ناوچەکەداو هەر دوولاشیان 
خاوەنی یەک ستراتیجین لەگەڵ دەوڵەتی 
مەرکەزی خۆیاندا، کە خوازیاری شەریک 
بوون و بەشن لەگەڵ دەوڵەتەکانی خۆیان. 
هاوکات هەردوو لایان لەهەر جێگایەکەدا 
دەسەڵاتیان هەبێت، لەو شوێنە سەرکوت 
باڵادەستەو  ڕیگە بە لایەنی سیاسی تر 

 نادەن هەڵسوڕانی سیاسی بکەن.

ململانێی نێوان پارتی و پەکەکە، لە بنەرەتدا 
لەسەر باڵادەستیییە بەسەربزوتنەوەی 
کوردایەتیدا لە ئاستی ناوچەکەدا. هەردوو 
حزب، خاوەنی کۆپی خۆیانن لە بەشەکانی 
کوردستاندا، و بەکردەوەش نوینەرایەتی پان 
کوردستانیزم دەکەن، لە کوردستانی گەورە!! 
و چواربەشیدا!! هەردوو لاشیان وابەستەو 
یان باشتر بڵێین خۆیان بەیەکێک لە 
دەوڵەتەکانەوە بەستۆتەوە. هەردوو لاشیان 
ئەوەی هەرەشەی پێ لەیەکتری دەکەن 

 هیزی چەکداریانە.

ململانێی پارتی و پەکەکەو ڕوودانی هەر 
کێشە و بەریەکەوتنێک لە هەر جێگایەک، 
بەخێرای دەگۆرێت بە بارگرژی و ئاڵۆزی و 
هەرەشەی چەکداری لەیەکتری و ئەمەش 
لەگەڵ خۆیدا ترس و دڵەڕواکێ بۆ 
جەماوەری بێبەشی کوردستان بەدوای 

 خۆیدا دەهێنێ.

چ پارتی و چ پەکەکە، هوشیارانە دەیانەوێت 
هۆکاری ململانێی نێوانیان شەتەکی 
روداوێکی زبر و یان چەکداری بدەن، تا 
ڕیشەی بنەرەتی و هۆکاری سەرەکی 
ململانێکانیان بشارنەوەو رەوایەتی بە 
هەڵویست و مامەڵەی سیاسیان بدەن. 
لەوەش زیاتر ململانێی نێوانیان وەکو 
بەریەک کەوتنی نێوان براکان و شەڕی 

 براکۆژی وێنا دەکەن.

راستی ململانێی نێوان پارتی و پەکەکە لە 
بنەرەتدا ململانێی دەسەڵاتە، زاڵکردنی 
هەژموونی سیاسی و سەربازی و 
باڵادەستی قەڵەمڕەی دەسەڵاتدارێتی و 
بەهێزکردنی پیگەیانە لەناو بزوتنەوەی 
کوردایەتیدا، بۆ ئەم ئامانجەشیان هەر 
یەکەیان بەدوای پاساوێکدا دەگەڕیت، تا ئەو 

 قودرەت نماییە، نمایش بکات.

لەهەلومەرجی ئێستادا هەردوو لایان 
دەرگیری ئەزمەیەکی قوڵن... ئەمەش خۆی 
پاڵنەرێکە بۆ گەرانیان بەدوای پاساوێکدا تا 
لەلایەکەوە پۆشش بۆ ئەزمەکەیان پەیدا 
بکەن و لەلایەکی تریشەوە دەمەزەردی 
خۆشخزمەتیان بۆ وڵاتانی وابەستەیان، 

 نیشان بدەنەوە.

پارتی وەکو هێزی باڵادەستی سەر 
گۆرەپانی سیاسی کوردستان لە عیراقدا، و 
وەکو لایەنێکی سەرەکی بزوتنەوەی 
کوردایەتی و دەرگیر لەگەڵ کیشەی سیاسی 
دەوڵەتی عێراقدا لەسەر ئاستی بەشداری 
سیاسی و دەستراگەیشتنی بە داهات و 
سامانی زۆرتردا، تا دێت کێرڤی لەبەرامبەر 
بە بزوتنەوە بۆرژوازییەکانی عێراقدا بەرەو 
داکشان دێت. هاوکات لەسەر ساحەی 
سیاسی کوردستاندا، دەسەڵاتەکەی 
دەرگیری شکستێکی ئاشکرایە و نەک هەر 
توانای وەڵامدانەوەی بەداخوازی و 
ویستەکانی هاوڵاتیان نییە، بەڵكو خەریکە 
مافی ژیانکردنیش لە جەماوەری کریکار و 
زەحمەتکیش لە ڕیگای دواخستنی موچە و 
لێبرێن و بەرین بوونەوەی بێکاری و گرانی 
بازاڕەوە، زەوت دەکات. هەموو ئەمانەش 
لەلایەکەوە تورەییی و نەفرەتی جەماوەری 
لەدەسەڵات رۆژ بەرۆژ بەرەو سەر دەبات و 
پرسی راماڵینی دەسەڵات نزیک دەکاتەوە، 
لەلایەکی تریشەوە ئەزمەی ناو خانەوادەی 
بۆرژوازی کورد، قوڵتر و ریزەکانی 
نایەکانگیر و دژ بەیەک کردووە. هاوکات 
پێگەی بزوتنەوەی کوردایەتی لەسەر ئاستی 
 نێودەوڵەتی و ناوچەییش هیناوەتە خوارەوە.

پەکەکەش وەکو لایەن و رەوتێکی نەیاری 
سیاسی پارتی لەناو بزوتنەوەی کوردایەتیدا، 
چ لەمەیدانی سەربازی لەگەڵ دەوڵەتی 
تورکیا و چ لەناوخۆی تورکیادا، توشی 
چەقین و بن بەستێکی قوڵە. فاشیزمی 
دەوڵەتی تورکیا مەیدانی چالاکی سەربازی 
پەکەکەی تا ڕادەیەکی زۆر سنوردار و 
بەرتەسک کردۆتەوە و هاوکاتیش لەڕیگا 
نۆکەرەکانیەوە کادرە سیاسییەکان، دەکرێنە 
نیشانەی فرۆکەی بێ فرۆکەوان، کە تا ئێستا 
چەندین لە کادرانیان لە قوڵایی کوردستانی 
عیراقدا، کراونەتە نیشانە و کوژراون یا 

 ڕادەستی دەوڵەتی تورکیا کراونەتەوە. 

ئەم هەلومەرجە کەڕووبەڕووی پەکەکەو 
پارتی بۆتەوە، تا رادەیەکی زۆر دەستی 
ناوەتە بیناقاقایان و ئەزمەکانیانی قوڵتر 

 کردۆتەوە...

پارتی کە بە ئاشکرا خۆشخزمەتی بە 
دەوڵەتی تورکیا دەکات و لەژێر سایەو 
قەڵەمرەوی ئەودا دەیان بارەگای سەربازی 
دەوڵەتی تورکیا هەیەو سوپاکەی رۆژانە 
لەشکرکیشی دەکاتە سەر سنورەکان و 
فرۆکەکانیشی ئازادانە بۆردومان دەکەن، 
کەچی بێشەرمانە هێزەکانی پەکەکە بە 
شێواندنی ئارامی کوردستان و دژایەتی 
هەریمی کوردستان تۆمەتبار دەکات و 
دەیەوێت بە پاساوی بەرگری لە ئارامی 
کوردستان و حکومەت، پەکەکە ناچار بە 
پاشەکشە و تەسلیم بوون بکات و بۆ ئەو 
مەبەستەش بەکارهێنانی هیز و زۆری 
چەکداری بەپشتیوانی دەوڵەتی تورکیا، 

 کردۆتە بژاردەیەکی سەرەکی.

پەکەکەش لەلایەکەوە کۆپییەکەی خۆی لە 
کوردستانی عیراقدا لەبەردەم هێرشی 
هەموو رۆژەی دەسەڵاتی پارتییدایە و لەو 
جێگایانەش کە پەکەکە حزوری سیاسی 
هەیە تادێت سنوردارتر دەکرێت. بۆیە 
ناچارە کاردانەوەی خۆی نیشان بدات، 
بەتایبەتیش کە پەکەکە باش دەزانێت پارتی 
لەچ هەلومەرجێکی سەختدایە چ لە ململانێی 
لەگەڵ بەغدا و چ لەگەڵ جەماوەری نارازی 
و تورەی کوردستان. هاوکاتیش لێکترازانی 
بەردەوامی لەگەڵ یەکێتی وەکو بەشداری لە 

 حکومەت و دەسەڵاتدارێتیدا.

بەجیا لەهەموو ئەمانە، پێشبینی دەکرێت کە 
هەڵبژاردنەکانی ئەمریکا و سەرکەوتنی جۆ 
بایدن کاریگەری لەسەر دەوڵەتی تورکیا و 
ئەردۆغان دابنێت، بەسودی بزوتنەوەی 
ناسیونالیستی کورد دەسەڵاتی خۆ 
بەڕیوەبەری لە سوریادا بشکێتەوە، ئەمەش 
جارێکی تر پێگەی کۆپییەکەی پەکەکە" 

 هەدەپە" بەهێز دەکات.

دەوڵەتی تورکیا دەیەوێت بەر لە کۆتاییهاتنی 
خولی سەرۆکایەتی ترامپ، کەڵک لەو ماوەیە 
وەربگرێت و گورزی هەمەلایەنەی خۆی 
ئاراستەی پەکەکە و هیزەکانی بکات و لەو 
نێوەشدا پارتی ناچار بکات هاوبەشێکی 

سەرەکی بێت لەو هێرش و گوزر 
وەشاندنەدا... دەوڵەتی تورکیا لێدوانەکانی 
بەرپرسانی پارتی بەدەستەوە دەگرێت کە 
دەڵێن پەکەکە هەرەشەیە بۆسەر هەرێمی 
کوردستان و هەر بەو پاساوەش بانگەشەی 

 لەرەگەوە دەرهێنانی پەکەکە دەکات!!.

تورکیا ناچارە لەو دۆخە ئەزمەگرتووە 
ناوخۆیی و ناوچەیی و هاوکات تەریک 
کەوتنەوەی لە ئاستی نێودەوڵەتیدا، لەو 
ماوەیەی کە ترەمپ لەدەسەڵاتدایە، 
جوڵەیەکی تایبەتی تر لەڕیگای 
لەشکرکیشیەکی فراوان بۆسەر پەکەکە 
بەهاوکاری پارتی بکات. بەڵام بەو هۆیەوە 
کە دۆخی پارتی چ لەگەڵ دەوڵەتی عێراق 
ناوخۆی کوردستاندا و چ بەهۆی ناتەبایی 
هاوبەشەکانی لە دەسەڵاتی هەرێمدا،  
گونجاو نییە بۆ هێرشێکی سەرتاسەری 
بۆسەر پەکەکە. بۆیە پارتی دەیەوێت لە 
ڕیگای مانۆری بەرینی سەربازی و 
هیزکۆکردنەوە و وەرێخستنی کەمپەینێکی 
فراوانی ڕاگەیاندن بە مەبەستی هەڵخراندنی 
نەفرەت لە پەکەکە، پاشەکشەیەکی سپی و 
سەربازی بەسەر پەکەکەدا لە چەند شوێنێک 
بیسەپێنێ، بەمەش هەم تورکیا رازی دەکات 
و هەمیش خۆی لە شەرێکی سەراسەری و 
دریژ مەودا دوور دەخاتەوە کە دەزانێت بێ 

 ئاکامە. 

دیارە ململانێی پارتی و پەکەکە و لەگەڵ 
ئەوەدا لە ئێستادا بەدوور دەزانرێت ببێتە 
شەڕ، بەڵام هەر ئێستا کەشێکی ترس و 
تۆقاندنی بەسەر جەماوەری کوردستاندا 
سەپاندووە، لەزۆر جێگاو شوێنیش کەشی 
میلیتاریستی زاڵ کردووە. خەڵکی کوردستان 
و بەرەی ئازادیخواز و دژە شەڕی 
دەسەڵاتی باڵەکانی بۆرژوازی کورد، 
دەتوانێت بە هاتنەمەیدانی رۆڵی کاریگەر 
ببینێت لە خاوکردنەوەی ئەم دۆخەی ئێستاو 
بەستنی دەستی هیزەکان بۆ لەدەست بردن 

 بۆچەک. 

لەکۆتایدا ماوە بلیێن، ململانێ و جەنگی 
نێوان باڵەکانی بۆرژوازی کورد دوورو 
نزیک شەری براکوژی نییە، شەرێ 
دەسەڵات و فراوانکردنی پێگەی سیاسی و 
داسەپاندنی هەژموونە، کە تیایدا ژنان و پیاو 
و خزم و کەس وکاری یەکتر و هاوڕێ و 
دراوسێ و هاوشاری و بەشداربوونی شەڕ 
و خەڵکی بێتاوانیش دەبنە قوربانی و 

 کارەسات بەدوای خۆیدا دەهێنێ...

   

 ١٥١٥ناوەڕاستی نۆڤەمبەری 

پارتی و پەکەکە و جەنگی 
 دەسەڵات

 نووسینی: عەبدوڵا مەحمود

ململانێی نێوان پارتی و پەکەکە، لە بنەرەتدا لەسەر باڵادەستیییە بەسەربزوتنەوەی کوردایەتیدا لە ئاستی 
ناوچەکەدا. هەردوو حزب، خاوەنی کۆپی خۆیانن لە بەشەکانی کوردستاندا، و بەکردەوەش نوینەرایەتی پان 

کوردستانیزم دەکەن، لە کوردستانی گەورە!! و چواربەشیدا!! هەردوو لاشیان وابەستەو یان باشتر بڵێین خۆیان 
بەیەکێک لە دەوڵەتەکانەوە بەستۆتەوە. هەردوو لاشیان ئەوەی هەرەشەی پێ لەیەکتری دەکەن هیزی 

 چەکداریانە...

سیاسەتمەدارانی ڕۆژئاوا پەشۆکاون و  
نازانن چۆن ئەو دڕندەیە لەناوبەرن کەهەر 
خۆیان بوونە هۆی گەشەکردنی لە ژێر 
ناوی فرەیی و لێبوردەیی فرە کەلتووری 
دا.هەر لەدوای یازدەی سێپتەمبەرەوە، من 
دەبیستم کە سیاسەتمەدارانی ڕۆژئاوایی 
دەڵێن، "ئیتر لێبوردەیی لەبەرامبەر ئەوانەی 
لێبوردەییان نییە نابێت"؛ یاخود دەڵێن: "ئیتر 
لەمەودوا بەدەستێکی پۆڵایین تیرۆریزم 

 لەناو دەبەین". 
 

هەرچۆنێک بێت، ئەو گفتانە شتێک نین، 
بێجگە لە قسەی بۆش، وە تەنها مەبەستیان 
لەم قسانە هێورکردنەوەی ڕای گشتی 
شەقامە. تەنها سەرۆکی فەرەنساو 
ڕاوێژکاری نەمسا بوێری ئەوەیان هەبوو بە 
ئاشکرا ڕەخنە لە ئیسلامی سیاسی و لە 
ڕابەرەکەی کە ئەڕدۆغانە بگرن. لە کاتێکدا 
کە ڕاوێژکاری ئەڵمانیا، ئەنجێلا مێرکڵ، 
خەون بەوەوە دەبینێت کە بۆ کردنەوەی 
زیاتری دەرگای وڵاتەکەی تاکو موسڵمانی 
زیاتر بێنە ناویەوە خەڵاتی نۆبڵی ئاشتی 
وەربگرێت. ئەو موسڵمانانەی کە دەڵێن 
لەبەر زەبروزەنگی دەسەڵاتداران 
ڕایانکردووە لە وڵاتانی ڕۆژهەڵاتی. 
ئیسلامی سیاسی کە وڵاتانی ڕۆژهەڵاتی 
تێکداو خەڵکەکەی خستنە ناو زەلکاوی 
نەزانی و تاریکی و بووە هۆی شەڕی 
تائیفی و ئەهلی، وا ئێستا خۆی خزاندۆتە 
ناو وڵاتانی ئەوروپاو دەیەوێت یاساکانی 
خۆی بسەپێنێت بەسەر یاسای نەوەکانی 
ڤۆلتێر و کانت و مۆزارت دا. ئیسلامی 
سیاسی وای لە موسڵمانان کردووە 
کەخۆیان گۆشەگیر بکەن لەناو گەڕەکە 
هەژارنشینەکانداو تێکەڵ نەبن لەگەڵ خەڵکی 
ئەو وڵاتەی کە ئەوانی وەرگرتووەو 
کردوونی بەهاووڵاتی خۆی. ئێستا ئەو 
ئیسلامە سیاسییە هەوڵی ترس و تۆقاندنی 
هەرکەسێک دەدات کە ڕەخنەی لێبگرێت. 
دەیەوێت بزانێت ئاخۆ مامۆستایایەک چی 
دەڵێتەوە لەناو پۆلدا و مامۆستایەکی 
زانکۆش چ جۆرە بابەتێک پێشکەش دەکات 
و نوسەرو ڕۆژنامەنووسێکیش چ دەنووسن 

 و چ کتێبێک بڵاودەکەنەوە.
 

دوای هەڕەشەی کوشتن لەسەلمان ڕوشدی 
و کوشتنی چارلی عبدو، ئێستاش 
مامۆستای مێژوو ساموێل پاتیان سەربڕی. 
هەر لەبەر ئەوەی کە کاریکاتێری چارلی 
عەبدووی لە ناوپۆلدا پیشانی خوێندکارەکان 
دابوو تا گفتووگۆی لەسەر بکەن هەم 
موسڵمان و هەم نا موسڵمان. چونکە 
بابەتەکە بریتیبووە لە ئازادی ڕادەربڕین و 
بەریەک کەوتنی لەگەڵ هەست و سۆزی 
موسڵمانان لەفەرنسادا. بەڵام ئیسلامی 
سیاسی نە گرنگی بە ئازادی ڕادەربڕین 
دەدات و نە بە هەست و سۆزی 
موسڵمانانیش. ئەو تەنها گرنگی بەسەپاندنی 

بیروڕاکانی خۆی و شێوەژیانی خۆی دەدا 
لەهەر شوێنێک کەچووە ناویەوە. هەست و 
سۆزی موسڵمانان لەلای ئیسلامی سیاسی 
هیچ شتێک نییە، تەنها بەکارهێنانیەتی وەک 

 بەنزینێک بۆ بەرپاکردنی شەڕو ئاژاوە.
 

ساڵ پێش ئێستا هاتم بۆ ئەڵمانیا بۆ  ١٠من 
ئەوەی لێرە بە ئازادی بژیم. هەروەها بۆ 
ئەوەی بتوانم ڕای خۆم  بە بێ ترس و 
بەبێ ئەوەی لەسەر ئەو بیروباوەڕە بخرێمە 
زیندانەوە دەرببڕم. بەڵام لەدوای هەموو 

کتێب  ٢٥ئەو ساڵانە، دوای بڵاوکردنەوەی 
لە ئەڵمانیادا، کە زوربەیان ڕەخنە بوون لە 
ئیسلام، من ئێستا دەبێ هەر لەناو 
ئۆتۆمۆبێلی گوللە نەبڕدا هاتوچۆ بکەم. 

پاسەوانی  ٠ناتوانم بچم نانیش بکڕم ئەگەر 
سەر بەهێزی تایبەتم لەگەڵدا نەبێت. 
هەروەها ناتوانم بچم لە شوێنێک بابەتێک 
پێشکەش بکەم ئەگەر یەلەگی گولە نەبڕم 
لەبەردا نەبێت. ئەوەتا من لێرە لەناو 
جەرگەی ئەوروپادا لە زیندان دام. هەموو 
ڕۆژ ترسم لەژیانی خۆم هەیە، چونکە ئەو 
دڕندە ئیسلامیە سیاسییە لە پێش مندا 
خۆیکرد بەناو ئەڵمانیاداو دەستی 
بەدرووستکردنی مزگەوت کرد. مێشکی 
چەندین نەوەی موسڵمانی ژەهراوی کرد. 
ئەو موسڵمانانەی کە هاتنە ئەو وڵاتە لە 
ترسی دەسەڵاتدارانی پێشووی خۆیان کە 
ئیسلامی سیاسی هاوکاریان بوو لە 

 وێرانکردنی وڵاتەکانیان.
 

خەڵکی وەک و من ئاسایی ناتوانن بە 
شەقامەکانی ئەوروپادا پیاسە بکەن بەبێ 
پۆلیسی پاسەوان. لەکاتێکدا سەلەفیەکان و 
تێرۆریستەکان بە ئارەزووی خۆیان و بەبێ 
ترس پیاسە دەکەن، لە ناو مزگەوتەکانیان 
چیان بوێت فێری خەڵکی دەکەن و پەنجەی 
هەڕەشەش لەهەر کەسێک بەرز دەکەنەوە 
کە ڕەخنەیان لێبگرێت. زوربەی ئەو 
تێرۆریستانەی کە لە ئەوروپادا کاری 
تیرۆریستیان ئەنجامداوە ناسراون لەلایەن 
هێزی ئاساییشەوەو بە کەسانی توندڕەوی 
ئیسلامی و وەک هەڕەشەش بۆ سەر 
ئاساییشی گشتی خەڵک ناوزەد کراون. 
هەندێک لەوانەش هەوڵی کاری تیرۆریان 
داوەو گیراویشن لەسەر تێوەگلانیان لە 

 چالاکی و کاری تیرۆریستی دا. 
 

ئەوروپا شانازی دەکات بەبەها ڕۆشنگەری 
و فرەیی و فرە کەلتووری خۆیەوە. ئەو 
کیشوەرەی کە دژایەتی خۆی بۆ شەڕو 
جەنگە ئایینیەکان و دادگاکانی پشکنینی 

ئایینی ڕاگەیاند، کە لەو پێناوەشدا قوربانی 
زۆری بە ڕۆڵەکانی دا،  ئەو کیشوەرەی کە 
ڕێگای ئازادی خۆشکرد بە ڕەخنەگرتن لە 
ئایین و سیستەمی پیاوسالاری، ئێستا ئەو 
کیشوەرە ڕێگای داوە بە ئیسلامی سیاسی 
و دادگاکانی پشکنینی ئەو ئیسلامە سیاسیە 
کە بگەڕێنەوە مەیدان و ببنە فەرمانڕەوا 
بەسەر نووسەرو مامۆستاو نووسەرانی 
شانۆو ئەکتەرەکانی لەسەر خاکی خۆیان. 
شکستی ئەوروپا لە شەڕدا لە دژی 
ئیسلامی سیاسی و تیرۆردا تەنها شکست 
نییە لە ڕووی ئاساییشەوە، بەڵکو شکستە 
لە ڕووی فێرکردن و پەروەردەو 
ڕۆشنگەریەوە. ئەوروپا ئێستا خۆی تەسلیم 
بە ئیسلامی سیاسی کردووە. لە باتی 
داخستنی ئەو مزگەوتانەی کە توندوتیژی و 
رق و کینە  بڵاودەکەنەوە، داوا لەو 
ڕێکخراوە ئیسلامییە دەکات کە پاڵپشی لە 
ئەڕدۆغان و ڕێکخراوی برایانی موسڵمان، 
ئیخوان مسلمین، دەکات  کە بەرنامەی 
خوێندن و پڕۆگرامی خوێندن بۆ منداڵانی 
موسڵمان دابنێن لە ئەڵمانیاو نەمسادا. لە 
جیاتی سزادانی ئەڕدۆغان، کە بووەتە 
پاڵپشتی ڕەسمی تێرۆر و بەگەڕخستنی 
بەکرێگیراو و چڵکاوخۆری ئیسلامی لە 
سوریاو لیبیاو ئەرمینیادا، ئەوروپا ئێستا 
ساڵانە هاوکاری تورکیای ئەردۆغان دەکات 

ملیار یورۆ هەر بۆئەوەی  ٢بە بڕی 
ئەڕدۆغان نەهێڵێت هیچیتر پەناهەندە لە 

 تورکیاوە خۆی بگەێنێتە ئەوروپا.   
 

بەڵێ سەردەمی بەهاکان کۆتایی هات. 
ئەوروپا ئێستا باوەشی کردۆتەوە بۆ قەتەر، 
تورکیاو ئێران لە پێناوی بەرژەوەندیە 
سیاسی و ئابووریەکانی خۆیدا. بەو کارەش 
ئەوروپا خیانەت لەو بەهاو پرنسیپانە 
دەکات کە هەر خۆی لە پێناویاندا قوربانی 
زۆری داوە. بۆیە ئەو تیمساحانەی کە 
ئەوروپا ئامێزی بۆکردوونەتەوە لەوە 
دەچێت لە داهاتوویەکی نزیکدا ئەوروپا 
قووت بدەن. ئەو هەڵمەتە ئێستا دەستی 
پێکردووە و ئەوروپاش بەبێهێز دیارە. 
بەداخەوە ئەوەی کە لە ئەوروپا ئێستا 
بەجێماوە و دەبینرێت تەنها گرێی کۆنی 
هەست بەتاوانکردنی وەک ئیمپریالیزم و 
کۆیلایەتی و هۆڵۆکۆستە. باڵی ڕاستی 
توندڕەوی ئەو کیشوەرە دەیەوێت 
کیشوەرەکەی لە ڕق و کینەو توندوتیژی  
ئیسلامی سیاسی  ڕزگار بکات، بەڵام 
بەهەمان میتۆدی  توندوتیژی و ڕق و 
کینەوە کە ئەمەش هیچی کەمتر نییە لەو 
میتۆدەی کە ئیسلامی سیاسی توندڕەو 

پەیڕەوی لێدەکات لە دنیادا. دەمێنێتەوە سەر 
کەسانی میانەڕەوی ئەو کیشوەرە کە گوێی 
پێنادەن بە بیانووی لێبوردەییەوە. ئەوانە 
لێدەگەڕێن کە چەپەکان و ڕاستڕەوەکان و 
توندڕەوەکان لەنێوخۆیاندا بەردەوام بن لە 

 شەڕلەگەڵ یەکتردا.
 

ڤۆلتێر و کانت بە دڵنیاییەوە لە قەبرەکانیان 
دێنەدەر کە دەبینن، سیاسەتمەدارانی 
وڵاتەکانیان گوێ بە لایەنگرانی  بەهاکانیان 
و ئازادی و ڕۆشنگەری نادەن و لەولاشەوە 
دەچن باوەش دەکەنەوە بۆ ئەو لایەن و 
کەسانەی کە ڕق و کینەو توندوتیژی 
بڵاودەکەنەوە لەو کیشوەرەدا. هەروەها 
لەدژی بەهاکانی ئەو کیشوەرەش 
کاردەکەن. بە دڵنیاییەوە ڤۆلتێرو کانت 
دەست دەکەنە گریان کە دەبینن 
مامۆستایەک لە شەقامێکی پاریس دا سەری 
دەبڕن و لە گۆماوی خوێنی خۆیدا 
دەگەوزێ.. بە دڵنیاییەوە دەبێتە جێگەی 
پرسیار بۆیان کە هەموو ئەو شتانەی ئەوان 
وتیان یان نووسییان هەمووی بەخۆرایی 
ڕۆیی. بە دڵنیاییەوە تووشی نیگەرانی و 
بێهیوایی دەبن کە دەبینن خەڵکی ئەوروپا 
نیشانەی "ئێمە هەموومان چارلی عەبدوین" 
بەرز دەکەنەوە دوای ئەو هەموو قوربانیەی 
کە ئەو کیشوەرە دای لە پێناوی ئازادی و 
ڕادەربڕیندا. وە لەهەمان کاتدا گوێ بەو 
هەموو ئاگادارکردنەوانە نادەن کە 
ڕەخنەگران لە ئیسلامی سیاسی هەیانە. ئەو 
سیاسەتمەدارانە پێیان وایە ڕەخنەگری 

 ڕاستەقینە تەنها ئەوانەن کە مردوون.
سەروەت و سامان، گوێ پێنەدان و 
تێگەیشتنی نادروست و سادەیی دەربارەی 
لێبوردەیی ئەو کیشوەرە بێ وێنەو جوانە، 
ئەوروپای بەرەو داروخان بردووە. 
کۆتاهەمین مێرگ و مەیدانی ئازادی کە ئەو 
کیشوەرەیە، وا ئێستا ڕاستڕەوە 
چەوساوەکان خۆیان تێخزاندووەو دەورەش 

 دراوون بە کۆچبەرانی نایاسایی.
 

بەڵام لەگەڵ ئەوەشدا هەڵمەتی ئێمە لە دژی 
ئیسلامی سیاسی هەر بەردەوام دەبێت. 
دەبێ ئەو هەڵمەتە بە تەنها لە ڕۆژهەڵاتدا 
بەڕێوەبەرین. دەبێت ئەو تەجروبەیە 
بەکاربێنین لەدژی ئەو دڕەندەیەی ئیسلامی 
سیاسی کە ئێمە لە مێژووی خۆمان و لە 
مێژووی ئەوروپاوە فێری بووین. ئەو دڕندە 
ئیسلامە سیاسییە کە ئایین بەکار دێنێت 
وەک ڕێبازی سیاسی، تێربوونی نییە تا 

 هەموومان قووت نەدات.
 

ئێمە ئەوە فێربووین کە کەلتوورەکان وەکو 
ئەو کۆشکانە وان کە منداڵان لە لم 
درووستیان دەکەن و دێن و دەڕۆن و هیچ 
شوێنەواریش لەپاش خۆیان بەجێنامێنێت. 
بەڵام دەبێ ئەوە بزانین کە کەلتوورەکان 
بەرەو ڕووخان و لەناوچوون دەچن نەک 
هەر بە هێرش و پەلاماری دەرەکی بەڵکو، 
کاتێک کە دەکەونە بەر پەلامارو هێرشی 

 ناوخۆیش هەر لەناو دەچن و دەڕوخێن. 

ئەوروپا  لەبەرامبەر ئیسلامی سیاسی توندڕەودا 
 تەسلیم بووە!!

)ئەوروپای فرەیی، کە وازی لەشەڕی ئایینی هێنا، ئێستا 
چۆکی داداوە لەبەردەم ئیسلامی سیاسی توندڕەوی 

 دڕەندەدا .!!(
 نووسینی: حامد عەبدالصمد

 وەرگێڕانی لە ئینگلیزیەوە: شوان عەزیز

دیارە سەلەفیەکانی کوردستان چەند 
کاریگەریان  جۆرێکن لە ڕواڵەتداو لە ڕووی 

هەیانە زۆرتر  جیاوازن،  لەسەر خەڵک 
کاریگەری دائەنێن وە هەیانە کەمتر. 
هەموویان یەک ستراتجیان هەیە ئەویش 
گەیشتنە بە حوکمی قۆرئان و خودا. 

بەڵام ناویان  ,ئەمانیش گروپی خۆیان هەیە
لێ نەناوە، جیاوازیان لەگەڵ گروپ و 
حیزبەکانی ئیسلامی سیاسی وەک 
یەکگرتوو و کۆمەڵ و بزووتنەوەی ئیسلامی 
ئەوەیە کە زۆر بە نهێنی کارەکانیان ئەنجام 
دەدەن. بەڵام هەموو ئەمانە )ئیسلامی 
سیاسی و سەلەفی( یەک ستراتجیان هەیە 
ئەویش حکومەتی ئیسلامی و حوکمی 

بەڵام ڕێگاکانیان جیاوازە. ئەی  .شەریعەیە
جیاوازی سەلەفیەکانی کوردستان لەگەڵ 

  داعشدا دەبێ چی بێت.؟
وا تێگەیشتووم تاکتیکی ئەمانە لە ئێستادا 
ئەو تاکتیکەیە کە محمد پێغەمبەری ئیسلام 
لە مەککە هەیبوو کە لەو کاتەدا هێزی نەبوو 
وە لاواز بوو هەوڵی ئەدا بە سازشەوە 
لەگەڵ نەیارەکانی مامەڵە بکات. لەو کاتانەدا 
بوو دەیووت ئیسلام ئایینی پێکەوە ژیانە و 

خۆمان  خۆتان بۆ خۆتان و ئایینی  ئایینی 
بۆ خۆمان. بەڵام کاتێ هێزی پەیدا کردو 
توانی مەدینە داگیر بکا تاکتیکی خۆی گۆڕی 
تاکتیکی نوێی بەکارهێنا وەک )بیانکوژن لە 

خوادا( )دەست بکەن بە  پێناوی ڕێگای 
کوشتنی هەرکەس ئیسلام نەبێ، سەری 
ببڕن و ماڵ و سەروەتیان داگیر بکەن و 
ژنەکانیان بکەنە کەنیزەک( وەک ئەوەی 

لەگەڵ جوولەکانی هۆزی بەنی  کردیان 
قۆریزە، دواتریش هەمان ماڵوێرانیان بەسەر 

  . خەڵکی جیهاندا هێنا 
سەلەفەکیانی کوردستان بە تایبەت 
گروپەکەی عەبدول لەتیف لە قۆناغی 

ئەژین و تاکتیکیان  «مەککەدا»سەردەمی 
سات و سەودا و سازش  ئەوەیە 

لەگەڵ نەیارەکانی خۆیان لەگەڵ  بکەن 
ئایینەکانی تر و بێئاینەکان و عەلمانیەکان 
هەرکەس ئایینی خۆی بۆ خۆی و باوەڕی 

بارزانی بە  خۆی بۆ خۆی پیادە ئەکەن. 
وەلی ئەمر دائەنێن و خۆپیشاندان و 
ناڕەزایەتی بۆ لابردنی ئەو دەسەڵاتە و 
هەرجۆرە توندڕەویەک لە دژی ئەو بە 
کارێکی باش نازانن و پێ یان باشە 
موسڵمانان لێی دوور بن. بەڵام ئایا ئەم 

تاکتیکە تاکەی درێژەی دەبێت؟ ئەگەر ئەمانە 
هێزیان پەیدا کرد تاکتیکی خۆیان دەگۆڕن؟ 
دەست ئەبەن بۆ توندوتیژی و پەلامارو 

؟ »مەدینە« کوشت بڕین وەک سەردەمی 
بەڵێ چونکە هەرکارێک پێغەمبەری ئیسلام 
کردوویەتی ئەمان بەڕاست و دروستی 

حوکمی  دەزانن لادان لێی کوفرە، ئەمانیش 
ئیسلامیان دەوێ کە خۆیان ئێستا 
بانگەوازی بۆ دەکەن و ناوی دەبەن بە 
حوکمی اللە، وە سەوابتەکانی ئیسلامیان 
دەوێ لە دەستوور و یاسادا. ئەمە 
حوکومەتی سیاسیە چونکە سیفەتی 

لەم  حکومەتکردن واتە سیاسەت کردن. 
دەسەڵاتەدا ئیتر ئەوەی نەک ئیسلام نەبێ، 
بەڵکو ئەگەر نوێژیش نەکاو وەک ئەوان 
نەبێ بە شمشێر سەری دەبڕن، ئیزیدیەکان 
ئەنفال ئەکەنەوە و ژن و کچ و منداڵیان 
ئەبەن و پیاوەکانیش سەردەبڕن. مورتەدو 

زاناکان و  زیناکار دەکوژن و 
فەیلەسوفەکان و شاعیر و نوسەرەکان 

  . ئەگەر مولحید بن دەیانکوژن 
بەڵام ئایا ئەتوانن بگەنە سەردەمی قۆناغی 

تا ئەم تاکتیکە ئەنجام بدەن؟ ئەوە  «مەدینە»
پەیوەندی بە ململانێ ئەوان هەیە لەگەڵ 
هێزە پێشکەوتووخوازەکان و 

و زانستدا. من خۆم بە  عەلمانیەکان 
زەحمەتی ئەزانم لەم سەردەمەدا بگەنە ئەو 
تاکتیکە، بەو دەلیلەی زانست و عەلمانیەت و 
پێشکەوتنخوازی و چەپ و کۆمۆنیست لە 
ئارادایە و لە بەهێزیدایە وەک سەردەمی 

نییە ئەم هێزانە نەبوون لەو  «مەدینە»
  .کاتەدا

بەڵگەیەکی تر ئەوەیە داعش کەوتە ئەو 
و کوشت   «مەدینە»واتە قۆناخی  قۆناغەوە 

و کوشتار بەڵام شکستی هێنا ئەوانیش 
چارەنووسیان لە داعش باشتر نابێت ئەگەر 
دەستی بۆ ببەن. جیاوازی سەلەفیەکانی 
کوردستان و داعش لێرەدایە لە دوو 
تاکتیکی جیاوازدایە ئەوانەی کوردستان 

تاکتیکیان هەیە،  «مەککە»وەک سەردەمی 
  .بەڵام داعش وەک سەردەمی )مەدینە(ە

عەبدول لەتیف جارێکیان لە 
تەلەفزیۆنەکەیەوە لە وەڵامی ئەنداميکی 
کۆمەڵی ئیسلامیدا ئەو ڕاستیەی درکاند کە 

دەبێ وەک سەردەمی  ئێستا ئەوان 
کار بکەن و تاکتیک ئەنجام بدەن  «مەککە»

تاکتیکی     «مەدینە»نەک وەک سەردەمی 

بە هێڕش پەلاماردان  مەدینە ئەوە بوو
بۆسەر دەسەڵاتی جوولەکە و دەوڵەتی 

 . ئیسلامی دامەزرا
بڕوام وایە هۆشیاری خەڵک لە ئاستێکدایە  

بەئاکام  کە بواریان پێ نادا ئەم هەدەفەیان 
بگات و بگەنە سەردەمی بەکارهێنانی 

 .«مەدینە »تاکتیکی 
تەنانەت ڕابەرەکانیان ومەلاکانیان لە  

ئێستادا بوونەتە جێگای مەخسەرەو گاڵتەو 
  . گەپی ناو سۆشیال میدیاکان

تاکتیکی ئێستاشیان وا خەریکە بەرەو  
شکست دەڕوا، چونکە ئاستی ئاگاهی 
کۆمەڵگەی مرۆڤایەتی و زانست و 
تەکنەلۆجیا بواریان پێ نادا درۆ بکەن. 
ئەوکاتەی تازە کۆرۆنا لە چین پەیدا بووبوو 
وتیان ئەوە غەزەبی خواو سەربازی خوایە 
بۆ بێ باوەڕان هاتووە، چونکە گۆشتی 
سەگ وپشیلە و مار دەخۆن، ئەگەر شەش 
مانگ درێژە بکێشت وڵاتی چین لەناو 

مانگی خایاند و چین  ١زیاتر لە  دەبات 
لەناو نەچوو، بەڵکو سەرکەوت بەسەر 
کۆرۆنادا، دواتر کە زۆر وڵاتی ئیسلامی 
گرتەوە بە هەزارەها موسڵمان مردن بەهۆی 
کورۆناوە ڕایان گۆڕی و وتیان کۆرۆنا هەر 
لەلای خواوە هاتووە، بەڵام ئەگەر ئیمانداری 
کوشت ئەوە شەهیدەو ئەگەر بێ ئیمانیشی 
کوشت ئەوە تۆڵەی خوایەو هەندێکیان پێیان 
وابوو خوا بۆ تەمبێی ناردووە، بەڵام بێ 
زیان دەبێ و کاتیەو نامێنێ. جگە 

ئەمانە هەموو بەدرۆ خرانەوە هەر  لەوەی
لەهۆکاری پەیدابوونی ئەم ڤایرۆسە تا 

ئەوە دەرنەچوو ئەم  زیانەکانی وەک 
سەلەفیانە دەیانووت خۆشیان خستە جێگای 
مەخسەرەو نوکتەو گاڵتەو گەپی ناو 
سۆشیال میدیا. ئەوان بۆیە ئەو 
پروپاگەندەیان کرد وەک کارێکی سیاسی بۆ 
لێدانی وڵاتی چین و بێهێزکردنی ئەو وەک 

بۆ بڵاوکردنەوەی  کارێکی سیاسی و ئایینی 
  . جەهالەت بوو، بەڵام بۆیان نەکرا

کاری ئەمانە درۆکردن و ڕاگۆڕین و 
ڕیاکارییە بەپێی بەرژوەندی خۆیان. دەبێ 
خەڵک لەوە تێ بگات کە ئەمانە سیاسەت 
دەکەن بەم جۆرە مامەڵەیان لایەنگرو 
دۆست بۆ خۆیان پەیدا دەکەن، ئەگەر درۆ 
نەکەن بەناوی خواو قورئانەوە کەسیان بۆ 
کۆ نابێتەوە. دەبێ درۆ لەوە گەورەتر چی 
بێ بە منداڵێکی چوارساڵانە کە سورەتی 

فاتیحەی لە تەلەفزیۆنەکەیەوە )کەناڵی 
خوێند بڵێی هەموو عەلمانیەکان  ئامۆژگاری(

و مولحیدەکانی دونیا ئەوەندەی تۆ 
سوودیان بۆ مرۆڤایەتی نەبووە!!. کێ هەیە 

بەرەنگاربوونەوەی کۆرۆناو هەموو  نەزانێ
وداهێنانی کارەباو ڕادیۆو  نەخۆشیەکان

تەلەفزیۆن و ئەنتەرنێت و کۆمپیتەر و 
فرۆکەو مانگە دەسکردەکان و  ئۆتۆمبیل و

چوون بۆ ناومانگ و مەریخ و بۆشایی 
وە  ئاسمان کە لەلایەن عەلمانیەکانەوە بووە 

سوودێکی گەورەیان هەبووە بۆ مرۆڤایەتی، 
بەڵام خوێندنی سورەتی الفاتیحە لەلایەن 
منداڵێکەوە بۆ مرۆڤایەتی چ سوودێکی 

  . هەیە؟ هیچ
دەبێ ئەوەش بڵێین بارودۆخێک کە  

دەسەڵاتی کوردایەتی لە کوردستاندا لە 
ساڵدا خوڵقاندوویەتی هۆکار  ١٩ماوەی 

بووە بۆ ئەوەی بەشێکی بەرچاو لە خەڵک 
بەدرۆی سەلەفیەکان باوەر بێنن درۆکانیان 

بێکاری و نەبوونی و  بەڕاستی بزانن. 
برسیەتی و بێ مووچەیی و نەبوونی 
ئازادی و تیرۆر فڕاندن و ترساندن و 

خەڵک لەلایەن پارتی و یەکێتیەوە  تۆقاندنی 
و ئێستایش بوونی کۆرۆنا هۆکارن بۆ هێز 
کۆکردنەوەی سەلەفیەکان و ئیسلامی 
سیاسی، خەڵک هیواو ئۆمێد بۆ ژیانێکی 
باشتر لە بەهەشتی دوای مردن لەمانە 
وەردەگرن، چونکە لەم دونیایە بێ ئومێد 
بوون، سەلەفیەکان و ئیسلامی سیاسییش 
زۆر پێویستیان بەبارودۆخێکی لەم جۆرەیە 
بۆ گەشەکردنی خۆیان لە پێناو ئامانجە 

  .سیاسیەکانیاندا
لەهەر وڵاتێکی دونیا بارودۆخی ئینسان 
باشتر بووبێ هێزی ئایینەکان کەمتر بووە 
خەڵکی باوەڕ بە خورافات ناهێنن، بە 
پێچەوانەشەوە ڕاستە. ئەم بارودۆخە، نەک 
لە کوردستان لە ئاستی جیهان بواری زیاتر 
خۆش کردووە بۆ شوێن کەوتنی ئیسلامی 
سیاسی و سەلەفی بە هەردوو جۆرە 

وەک دەووترێ بە  سەرەکیەکەیەوە 
توندڕەوەکەیەوە وەک داعش و قاعیدەو 
ئەوانی ترەوە تا دەگاتە بەشە نەرمەکەی 

  . وەک سەلەفیەکانی ئەمڕۆی کوردستان
دیارە کە من باوەرم بە توندرەو و 

ومیانەڕەویان نییە، بەڵام باوەڕم بەوە  نەرم 
هەیە دوو تاکتیکی جیاوازیان هەیە ئەوەی 
بەخۆی دەڵێ نەرم و میانەڕەو تاکتیکی 

ی هەیە  «مەککە»ئیسلامی سەردەمی 
ئیسلام بە ئایینی پێکەوە ژیان و)لکم 

ولي دین( پەیڕەو دەکا و داعشەکەش  دینکم 
کە پێی دەوترێ توندڕەو تاکتیکی 

ی هەیە )کە  «مەدینە »سەردەمی  ئیسلامی 
تەنها ئیسلام ڕێگای خودایە و ئەوانی تر 

پیادە دەکا. ئەمەیە خاڵی  نابێ بمێنن( 
لێکچوون و جیاوازی هەردوو جۆرە 

 .سەلەفیەکانی کوردستان و داعش

جیاوازی سەلەفیەکانی کوردستان 
 لەگەڵ داعش!
 نووسینی: سەردار عەبدوڵا حەمە

ساڵدا خوڵقاندویەتی هۆکار بووە بۆ ئەوەی بەشێکی بەرچاو لە خەڵک بەدرۆی سەلەفیەکان باوەر بێنن درۆکانیان بەڕاستی  ٩٢دەسەڵاتی کوردایەتی لە کوردستاندا لە ماوەی 
ەوە و ئێستایش بوونی کۆرۆنا خەڵک لەلایەن پارتی و یەکێتی بێکاری و نەبوونی و برسیەتی و بێ مووچەیی و نەبوونی ئازادی و تیرۆر فڕاندن و ترساندن و تۆقاندنی بزانن. 

 هۆکارن بۆ هێز کۆکردنەوەی سەلەفیەکان و ئیسلامی سیاسی...



 0202-55-51( بەرواری 87ساڵی چوارەم ژمارە)

                                                                                                                                                     www.bopehsawa.net کی‌سیاسی‌سۆشیالیستییه‌یه‌بڵاوکراوه‌‌‌‌ 

توندوتیژی دژ بەژنان، لە هەڕەشەو سوکایەتیەوە بۆ لێدان و تیرۆرکردن، یان ناچارکردنی ژنان بە خۆکوژی، دیاردەیەکی 
شەرماوەری کۆمەڵگەی کوردستانە... بەمەبەستی تاوتوێکردنی بنەماو هۆکارە سەرەکیەکانی توندوتیژی و رێگەگرتن و 

کە لەهەر ژمارەیەکی دا لە ڕێگای وتار، کۆتاییهێنان بەو دیاردەیە، بۆ پێشەوە، ئەم تەوەرە تایبەتییەی کردۆتەوە 
 دیمانە، 

ڕاپۆرت، بابەتی وەرگێڕدراو... تیشک دەخاتە سەر هەلومەرج و پرسی ژنان و خستنە ڕووی ئەزموون و 
 ڕێگاچارەی ئینسانی و یەکسانیخوازانە..

 بەرپرسی گۆشە: شوانە حەسەن ئەبوبەکر

 

 ؟

رەعنا گ، ژەنینی سەمفۆنیای ژنان بەچێژی مەر
حوسەینی وەک ژنێکی ڕۆشنبیر و پێشڕەو بە 
نووسینی ڕۆمانێکی جێگای تێڕامان ئاسۆیەکی 
ڕونی لەئەدەبیاتی ژنانە و تەبعیدی دەست پێکردوە. 
ناوبراو لەنێوان ژنانی نووسەری ئەدەبیاتی فارسی 
ئێستای دەرەوەی وڵات بەرەو لوتکە دەچێ و 
سیمایەکی خۆشنێوی بۆ خۆی تۆمار کردووە، 
چونکە لێکۆڵینەوی لە ناخی سونەت و کەلتوریی 
ژنانی ئێرانی دەست پێکردووە. ئەم ئالانکارییە لەو 
ڕووەوە گرینگە کە لەگەڵ کەلتوری دژە ژن 
ڕوبەروو دەبێ و دەچێتە شەڕی دواکەوتویی. 
رەعنا نووسەرێکی نەترس و وردبینە کە لە ڕۆمان 
و چیرۆکەکانی بەبێ گوێدان بە سیستم و 
کۆمەڵگەی سونەتی و بە جەسارەتەوە دەچێتە 
قوڵایی هەست و ناخی و ئازارەکانی ژنانی ئێرانی 
و شرۆڤەی لەسەر دەکا. ناوبراو لە تازەترین کتێبی 
خۆی لە ژێر ناوی بژی ژیان کە کتێبێکی بواری 
رۆمانتیسم و ئیرۆتیکە هەوڵ بۆ تێکۆشان بۆ ژیان 
و بەرەنگاری لەگەڵ کوشتنی ژنان دەدا کە 
هەموویان قوربانی سیستمی پیاوسالاری 
کۆمەڵگەن. بەرهەمەکەی کتێبێکی دەرون شیکارانە 
و جوانە کە خوێنەر بۆ لای خۆی رادەکێشێ. 
ناوبراو بە چیرۆکەکانی ئەوەی سەلماندووە کە 
توانای ئەدەبی زۆری هەیە. بۆیە ئێمە بە 
خوێندنەوەی کتێبەکانی رەعنا سلێمانی لەگەڵ 
نوسەرێک ئاشنا دەبین کە بەچیرۆکە ژنانە و 
کۆمەڵایەتیەکانی وەک نووسەرێکی ئەدەبیاتی 
ئێرانی دەدرەوشێتەوە. رەعنا لە بەرهەمەکانی 
لەوانە: لورکا در خیابان، میدونستی و بە تایبەتی 
سەندرۆمی ئۆلیس هەوڵی داوە ژیانی ژنانی 
تاراوگە بخاتە بەر باس و دیدی خوێنەرانی. ئەوە 
لە حاڵێکدایە بژی ژیان چیرۆکێکی ئاڕمانی و 
مرۆڤدۆستانەی دژی ئیعدامە. ناوبراو لەدوایین 
بەرهەمی خۆی بەشیکردنەوەی چیرۆکێکی 

ئاڕمانگەرایانە و 
کۆمەڵایەتی تاڕادەیەکی 
زۆر ئامانجەکەی پێکاوە 

  ..و سەرکەوتووو بووە
ڕەعنا نووسەرێکە کە 
بە وردبینیەکی زۆرەوە 
ناوی بەرهەمەکانی 
هەڵدەبژێرێ و 

ناوەرۆکێکی سەرنجڕاکیش و گرنگیان هەیە. بە 
سەرنجدان بە شێوازی نووسینەکانی ناوبراو بەو 
ئاکامە دەگەین کە خەریکە ڕێگای سەرکەوتنی 
خۆی دەپێوێ و ناوەرۆکی چیرۆکەکانی جوانتر 
دەبێ و لەگەڵ هەنگاونان لە بواری نووسینەوە 
ئاسۆیەکی ڕونی ئەدەبی و کۆمەڵایەتی بەربڵاوتر 
لە بەرامبەر چاوی خوێنەرانی دادەنێ،  ئەوەیە کە 
لە دوایین بەرهەمی خۆی لەناو قوڵایی مۆتەکەی 
مەرگەوە هاواری بژی ژیان بەرز دەکاتەوە. کتێبی 
بژی ژیان کە سەمفۆنیای ژیانی ژنانێک بە چێژی 
مەرگەوە دەژەنێ لە چوار بەسەرهات پێک هاتووە. 
لەم بەسەرهاتانەدا رەعنا حوسەینی ژیانی تراژیک 
و قوڵی چوار ژنی جیاواز دەخوڵقێنێ و لایەنە 
هەستیار و قوڵەکانی هەست و روانیان وەکوو 
چوار ژنی قوربانی سونەت و پەیوەندیە 
کۆمەلایەتییە دژە ژنەکان بەجوانی شی دەکاتەوە. 
هیوای سەرکەوتن بۆ رەعنا حوسەینی و هەموو 
ئەو ژنانەی لە تاریکستانەکانی سیستم و 
کۆمەڵگەیەکی دواکەوتوو و دژە ژن هاواری بژی 
ژیان بەرز دەکەنەوە و چیرۆکی هاوڕەگەزەکانیان 

 دەنووسنەوە...

  

بە بۆنەی چاپی دووهەمی 
 “ بژی ژیان”کتێبی 

 نووسینی: ک؛ فروهر
وەرگێرانی لە فارسییەوە: هەتاو 

کرێکاران، زەحمەتکێشان،لایەنگرانی وشەو  عەبدوڵاهی
 دەنگی ئازاد! 

بڵاوکراوەی بۆپێشەوە، زمانی تیژ و پاراوی کۆمۆنیستی و ئازادیخوازی 
ئێوەیە، دەنگ و سەکۆی بزوتنەوەی ناڕەزایەتی سۆسیالیستیتانە، 
بەدژی نیزامی زاڵمانەی سەرمایەداری و سەکۆیەکی لێبراوە بۆ 

رووبەڕوبوونەوەی فکر و ڕاگەیاندنی دارزیوو فریوکارانەی بۆرژوازی 
و بزوتنەوەو ڕەوتە سیاسی و فکری و حزبییەکانی... بڵندگۆی 

بانگەوازی هاوچینەکانتانە بۆ هاوپشتی و هاوخەباتی، وە دەنگ و 
مینبەری ڕاستەقینەی ئێوەیە لەدژی هەر زوڵم و ستەمێک کە لە 

کۆمەڵگەی سەرمایەداری ئێستادا، بەرامبەر ئێوە دەکرێت... لەیەک 
وشەدا، بۆ پێشەوە،  سەکۆیەک و مینبەرێکە لە بەرەی شۆرشی 
کۆمەڵایەتی چینی کرێکاردا، بۆ ژێروژورکردنی دنیای زاڵمانەی 
 سەرمایەداری و دامەزراندنی کۆمەڵگەیەکی سۆشیالیستی... 

بۆ ئەوەی بۆ پێشەوە، بتوانیت نەخشی چینایەتی و ئەرکی پێناسەکراوی 
خۆی سەرکەوتوانە بباتە پێشەوە، لە هەواڵی ناڕەزایەتییەکانتان، لە 

خۆپیشاندان و مانگرتن و خواستەکانتان، لە کێشەو گیروگرفتەکان و 
ڕێگریەکانی بەردەم خەبات و یەکگرتوویتان، بەردەوام ئاگاداری 
بکەن... ئەو هەواڵانەی حزب و بزوتنەوە و میدیای بۆرژوازی و 

سێبەریان، دەیانەوێ بەلاڕی، یان پەردەپۆشی بکەن، ئێوە بە ئێمەی 
بگەیەنن... ئەو ڕاستیانەی ئەوان پەردەپۆشی دەکەن، لە ڕێگای 

بۆپێشەوەوە، پەردەی لەسەر هەڵبماڵن... هەواڵی نائەمنی شوێنی کار 
و قوربانیانی، هەواڵی سەرکوت و دزی و تاڵانی دەسەڵات و 

کۆمپانیاکانیان، هەواڵی توندتیژی دژ بەژنان و قوربانیەکانیان، هەواڵی 
پێشێلکاری ئازادیە سیاسیەکان، ئازادی ڕۆژنامەگەری و ئازادی مافە 
فەردی و مەدەنییەکان... بە ئێمە بگەیەنن. بۆپێشەوە، دەنگی سازش 
هەڵنەگرو سەکۆی ڕاستبێژی و مەیدانێکی گرنگی ئێوەیە، لە پێناو 

دنیایەکی باشتردا. لەهەر جێگاو گۆشەیەکی ئەم دنیایەن لەپەیوەندی 
بەردوامدابن لەگەڵیدا...ئەمەی خوارەوە ئەدرەس ئیمێڵ و پێگەی بۆ 

 پێشەوەیە..

 

    bopeshawa@gmail.com     

   www.bopehsawa.net 

گۆشەی ئەدەب و هونەر، گۆشەیەکی تایبەتی بۆپێشەوەیە کە لەهەر ژمارەیەکدا بابەتێکی 
ئەدەبی یان هونەری لەشێوەی هۆنراوە، تێکستی ئەدەبی، وەرگێران، بڵاودەکاتەوە، یاخود دیمانە 

 لەگەڵ ئەدیب و هونەرمەندێک یان ناساندنیان رێک دەخات... 

ئامادەکرنی گۆشە: کاوان قادر و هیوا ساڵح، حەکیم میرزا    

هونەرمەندێکی  کاک هیوا تۆ وەک :قادر کاوان
شێوەکار دەمەوێ سەرنج و بۆچونی تۆ بزانم 

لە کوێی  لەسەر هونەر لە کوردستان، هونەر
گیروگرفتەکانی کۆمەلگەدا وەستاوە؟ هونەر 

هەموو  چی ڕۆڵێکی هەیە لەبەرامبەر ئەو
کارەساتەی یەخەی بەو وڵاتە گرتووە 

  بەتایبەتی چینە هەژارو زەحمەتکێشەکەی.

ساڵە   ٨٥خۆت ئەزانی من  :ساڵح هیوا
بەحوکمی  کوردستانم جێ هێشتووە، بەڵام

ئەوەی هەمیشە لەڕەوتی هونەری دانەبڕاوم و 
کوردستان لە  تا ڕادەیەک ئاگادارم کە هونەر لە

پێشم   کوێی کۆمەڵگەدا وەستاوە، هەروەها
 وایە کە هونەرمەندی باشی تیا هەڵکەوتووە،

بەڵام کاریگەرییان لەسەر ڕەوتی بەرەو پێش 
 چوونی کۆمەڵگە نەبووە. دیارە هۆکار زۆرن

بۆ ئەوە، بەدبەختی ئێمەی کورد لەوەدایە 
 هونەرمەندەکانیشمان هەمان سوننەتی

سیاسییەکانی وەرگرتووە لەگەندەڵیدا، 
هەریەکەی چونەتە باوەشی حیزبێکەوە، 

ئەوەیە ئەم حیزبانە قوتی خەڵکیان  ڕاستییەکەی
بەدەستەوەیە چۆنیان بوێت ئاوا یاری بەو 

دەکەن، تاکی کوردیان بەجۆرێک  کۆمەڵگەیە
بچوک کردۆتەوە و هەچی قەڵەم فرۆش و 

هەیە لە دەوری خۆیان  هونەرمەندی بودەڵە
کۆکردۆتەوە، ئەوەتا یەکێک لە سەرکردەکانی 

سڵەمینەوەیەک دەڵێت  پارتی بێ هیچ
هونەرمەندی چی هەموو بەیانییەک (

لە کاتێکدا  بەردەرگەمان پێ دەگرن بۆ پارە(
عادل ئیمام کە سەرۆک جمهوری زۆربەی 

یەکی  وڵاتەکان سەرەیان گرتوە تا سێڵفی
لەگەڵ بگرن، بەڵام بەداخەوە لای ئێمە 

ئاستەی  پێچەوانەیە، تەنانەت گەیشتۆتە ئەو
لەپێناو پۆستی گەندەڵیدا ملی هاوڕێکەی خۆی 

خاوەنی ئەو  بشکێنێ، خۆ ئەگەر میللەتێک
لەشکرە ماستاوچی!! یە بێت، چی 

 چاوەڕوانییەکی جوان لە گەشەو بوژاننەوەی
هونەری لێ دەکرێت، هەر لە دەوروبەری 
 خۆماندا تەنانەت لەو میللەتانەی وەک ئەرمینیا

و جولەکەوە فێری ئەوە نەبووین کە ئەوان 
 چۆن لەڕێی هونەرەکەیانەوە توانیویانە

جینۆساید و ئازار و ئەشکەنجەی میللەتەکەی 
 خۆیان بناسێنن وکاری زۆر بە توانایان لەسەر

کردووە، خۆ ئێمە لە کوردستاندا کەمتر 
 زەرەرمەندی دەستی فاشیزم نەبووین، بەڵام

نەمانتوانیوە بە هونەر هیچ لەو بارەیەوە بکەین 
 ئەگەر کرابێتیش زۆر کاڵ وکرچە، هێندەی

دەستکەوتە مادییەکەی تیا گرینگ بووە 
 قەبارەی مەئساتەکەو هونەرەکەی تیا گرینگ

هەزار   ٠نەبووە، لە یادمە بۆ یادی هەڵەبجە 
 هەزاریان  ٠سێویان کڕی بوو هەر سێوێک 

حساب کردبوو، ئاخر ئەمە یادە یان تیجارەتە؟ 
میلەتێکی  ئەسەفەکەش لەوەدایە کورد لە هەموو

تر هونەرمەندی زیاترە، لەوە مەهزەلەتر ئەبێ 
هونەرمەندی داهێنەر  ٠٥٥چی بێت لە ساڵێکدا 

هەموو  خەڵات دەکرێ بێ هیچ داهێنانێک،
شاهیدی ئەوەین ئەو وڵاتە لێوان لێوە لە 
مەئسات و کوێرەوەری و برسێتی و دزی و 
تەحەڕوش بەژنان وکوشتنیان لەپێناوی 
شەرەفدا تەنانەت کوشتنی ژنان بۆتە کاڵچەر، 
ئەگەر ئەم هەموو کارەساتانە مەتریاڵێک و 
هەوێنێک نەبێت بۆ کاری هونەری ئیتر لەو 

، زۆر وڵاتەدا دڵ بە کوێی هونەر خۆش بکەم
دوور مەڕۆ )هادی زیائەدین( هونەرمەندی 
پەیکەرساز کە کوردی ئێرانە لەبەرئەوەی 
دوورە لە بۆنی دۆلارو نەوتەوە ئەتوانی 
بەهرەیەکی بەرز لە هونەرەکەیدا ببینی، بەڵام 
ئەوانەی لای خۆمان بە تەواوی بە بۆن 
کەوتوون. لە کاتێکدا ئەو کارەساتانەی لەو 
وڵاتەدا ڕویانداوە هەزاران مەلحەمەی هونەری 
تیا لەدایک دەبێت، ئەی مەگەر هونەرمەند 
واجیبەکەی چییە، ماستاوکردن بۆ حیزبەکان 
یاخود هەڵوێست وەرگرتن، لەوسەری دونیاوە 
گۆرانی بێژێکی وەک شەکیرا بێ موقابیل 
گۆرانی بەسەر ئالاندا دەخوێنی کە لە ئاوی 
دیجەدا خنکاوە کەچی لای ئێمە هونەرمەندی 
وامان هەیە لە دڵی مەئساتەکاندا دەژی کەچی 
گۆرانی بەسەر توێکڵە تەماتە وتوێکڵە پیازدا 

 ملیۆن بینەریشی هەیە.  ٠دەچڕێ و 

 دەمە تەقێ
لەگەڵ هونەرمەندی شێوەکار هیوا ساڵح، یەکێک لە 

 بەڕێوەبەرانی گۆشەی ئەدەب و هونەری بۆپێشەوە...

 ماڵی مردنم  ئاوا كرد  ئیسراحەتی

 لەجەستەم  بڕیوەو  

 بۆهەرشوێنێك دەڕۆم  لەدوامەوە دەڕوات

 كەپێی دەڵێم ئەرێ بۆچی دوام كەوتویت

 ئەڵێت چمكێكی سێبەرەكەتم بۆهەڵگرتویت

 بۆئەوەی  

 تەپوتۆزی ژیان پیسی نەكات

  من لەتەرفی ئاوم

 دایكم دوعا نەما بەسەر تەنیایما نەیخوێنێت و

 شێخ و مشایەخان نەما لێیان نەپاڕێتەوەو 

مەرقەد نەما پەڕۆی سەوزی پیا هەڵنەواسێت و 
 پێیان نەڵێت توخوا ئاگاتان

لەكوڕەكەم بێت كاتێك لە تەرمیناڵێكی  بێ 
 ئابڕودا چاوەڕوانی هاتنی شەمەندەفەرێكی

 لوت بەرزدەكات

 

 هەزارجار ماڵی مردنم وێران كرد

 ئەڵێی هیچ  كەسێكی لەبیر نییە لەمن زیاتر

هەزار جار یەخەم  دەگرێت و ئەڵێی دەی  
 جلەكانت  داكەنە

 ئەمەوێت بەدوای خۆمدا ڕاتكێشم و  

 بەمەلایكەتەكانی  ڕەحمەتیش  بڵێم

 ئێوە عیلاقەتان نەبێت من ئەم پیاوە دەناسم

دەمێكە درۆم لەگەڵ دەكات و خۆیم لێ 
 ئەشارێتەوە

 

  من لەتەرفی ئاوم

 كانی نەما لێی نەپاڕێمەوەو پێی نەڵێم

 توزاتی خوا ئەگەر بارانت خۆشدەوێت

 ئەم جەستە وشكەم  تۆزێك ئاو پرژێنكەو

 دەستێك بەسەری غەریبیمدا بێنە

من ئەوەندە شەكەتم خەریكە ناوی خۆشم 
  لەبیردەچێتەوە

 ئەو شوێنانەی جاران عیبادەتم  تیادەكرد

 ئێستاكە بۆم نادۆزرێتەوە

 

  ماڵی مردنم ئاوا كرد

 لەخەویشا سەری دەخاتە سەرباڵی چەپم و

 بۆن بەهەناسەمەوە دەكات

 نازانم بۆئەوەندە سەرسامە بەتەنیاییم و

هەموو بەیانیانێك غەریبیم لەخەوهەڵدەسێنێت 
 و پێی ئەڵێت گیانەكەم  

 دوو دەقەت ماوە بۆژیان

هەستەو با دوا قاوە 
 پێكەوە بخوینەوەو

دوایش خۆم 
جلەكانت بۆ ئوتوو 

 دەكەم و

 جانتاكەت بۆحازر دەكەم

نەبامردن سترێسمان  كات و چاوێكمان 
 لەدەست بەین

 

 هەزارجار ماڵی مردنم ئاواكرد

 ئەڵێی ئەم شارە هیچ ماڵێكی  تیا نییە لەماڵی

ئێمە زیاتر بەبیانوی سواڵەوە لەدەرگاكەمان 
 نەدات

  من لەتەرفی ئاوم

 كەبەدوای خۆمدا دەگەڕێم تۆئەدۆزمەوە

 هەڕەشەی كوشتنم لێدەكات و

 پێمدەڵێیت تۆكەڵكی ژیانت پێوە نەماوە

 بۆهیچ  شتێك باشنیت بۆمردن نەبێت

 بچۆرە بەر ئەو ئاوێنەیەی

 كەهەموو بەیانیەك پێت دەڵێت

 تەماشای یەخەی كراسەكەت كردوە بۆنی

 چڵكی  لێدێت

 

 دەك ماڵی  مردنم  وێران كرد

 ئەوەندە منی خۆشەوێت

 پێم ئەڵێت هیچ  خەمت نەبێت تابوتەكەت

 بۆپڕدەكەم لەبۆنی باران

 تەزبیحەكەی دایكت دەكەمە ملت

 وەسێتنامەی مناڵەكانت لەژێر سەرتەوە دادەنێم

  دڵڕەقی ژنەكەت لەپەڕۆیەكی سەوزە وە

 دەپێچم و دەیخەمە گیرفانی كفنەكەتەوە

 

  دەك ماڵی مردنم  ئاوا كرد

 تەنانەت بۆ پیاسەش لەگەڵمایە

 لەهەرشوێنێك لادەدەم

 پێش لەمن ئەو جێگا بۆخۆی خۆش دەكات

 من لەتەرفی ئاوم

 دڵنیاشم تینوێتی دەمخنكێنێت

..................... 

 میرزا

 فی ئاوم ەبەشێكی تر لەدەقی من لەتەر

 تابلۆی هونەرمەندی تەشکیلی مارکۆ گراسی
  ttps://instagram.com/marco.grassi.painter?igshid=1f2irnvc74fi9 

 جوڵە و کات لەبزاوتی تابلۆکانی )مارکۆ گراسی( دا
 نوریخوێندنەوەی هونەری/جمال  

  
 نیگار بەرهەمی وێنەیەکە چاو
گرتویەتی. "هونەری چاویی"، بەڵام 
چاو تەنها کەرەستەی بایولۆژی 
وێنەگرتن نییە" لانی کەم لای 
)نیگارکێشەکان"(، دونیابینی هەیە، 
)تەئەمولاتی( هەیە، )تاقیکردنەوەی( 
هەیە، )جوڵە وکات( و )بزاوتنی( هەیە 
و بەهەموو ئەو شتانەی دەوروبەری 
)مانا و روح(  دەبەخشێت. 

 بەتابلۆکانی  )مارکۆ گراسی( .
"چاو" نوسیویەتی،  نیگار شیعرێکە  

داستانێکە نیگارکێش، بە ڕەنگ و 
تۆنی ڕوناکی و هێڵەکان وخاڵەکان  و 

 فیگورەکانی دەینەخشێنێت.
چاوم دیوە پڕپڕ ئاگر بووە، لێون   

جامی میهر پڕنزاو پارانەوە بووە. چاوم دیوە   گەشتنامەی ژیان بووە.. چاوم دیوە  لێو بووە لە
رۆحێکی ناسک و سەدان مۆمی تیا داگیرساوە. هەر یەکچاو بووە، تەنها یەکچاو، بەڵام 
سەربردەیی شکانی تیشکی ئومێد و چارەنوسی بەدبەختی وکڵوڵی ئاوارەیی و دەربەدەری  ژنی  
گێڕاوەتەوە. وەک چاوی هونەری  و بیرو ڕامانی)مارکۆ گراسی(، لەوێناکردنی  وێنای  ژن و 
ئینساندا وەها  وێنایکردوە، وەک  ئەوەی  هەست بە ترپەی لێدانی دڵیان بکەی  لەناو تابلۆکانیدا، 
وەک  ئەوەی لە نمایشێکی  ڤیستیڤاڵی جیهانیدا ئەم کاراکتەرانەی  )گراسی(، لەسەر شانۆی  
هونەر ڕۆڵی کۆمپارس  بگێڕن، بەبێ  لێدوان، ئەمە بەهرەی عیملاقی )گراسی( هونەرمەندە وێنای 
تابلۆکانی لەڕێگای تیشکی سیحری چاوەکانیەوە ئەیاندوێنێ، بەڵێ چونکە چاو، ڕاستگۆترین 

 زمانی شوناسی ناوەوەی رۆحی ئینسانە. 
"لەوێناکردنی شێوەو ڕووخسارەکانی ژن یان پیاو، بێت، ئەو ڕوحیان پێ  نیگای )مارکۆ گراسی( 

دەبەخشێ وەک هونەری شێوەکاری یان هەست بەجوڵەو کاتی کاراکتەرەکانی )دەکەیت(، هەست 
بە ڕامانی چاوەکانیان ئەکەیت، وەک ئەوەی بیانەوێ بدوێن لەڕێگای چاوەکانیانەوە، حیکایەتی 
بوون و شوناس و سروشتی  ئینسانیان بخاتە ژێر پرسیارە جەوهەریەکانی هونەرەوە، 
هونەرمەندی به توانای جیهانیی )مارکۆ گراسی( هونەری شێوەکاری لەشێوەو فۆرم ڤیگۆرێکی 

 مۆدێرندا بەرجەستە ئەکا.
هەڵگرەکان، لە نێو تابلۆکانیاندا، هێندە وردن وەک  شێوازی تەکنیک و هێڵ و وردەکارییە شوێن 

لەتاقیگەی دۆزینەوەی وردترین ڤایرۆسدا کاربکات، ئاوها مارکۆ گراسی ئیشی لەسەر  
بەرهەمهێنانی  پیشەسازی هونەری شێوەکاریدا کردوە، بەجورێک گومانیان لادروست کردوم، 
گومان بەمانا )بارت( یەکەی، وایلێکردوم دیوی ناوەوەی تابلۆکانی مارکۆ گراسی شیتەڵ 

 بکەمەوەو  هەڵکوڵین لەناوخودی تابلۆکانیدا بکەم.
ژنێک نمایش دەکات، لەلایەک دڵشاد دەیەوێ بڵێ ژن   ئەم تابلۆیەی )مارکۆ گراسی( شێوەی

لەوێنای  گشتییەکەیدا، کائینێکی ناسکەو میهرەبانە و لەفیردەوسەوە هاتوە، دەبێ ڕێزی لێ 
 بگیرێ و جوانترو جوانتر وێنا بکرێ لێوەی ڕابمێنرێ.

گرنگترین بەشی داگیرکردووە. چاو دکیومنتەیشنی کەسایەتی  چاو بە درێژایی مێژووی پۆرتریەت،
و مۆرکی ڕاستەوخۆی جیهانبینی نیگارکێشی بەرجەستەکردۆتەوە. نیگار زمانێکی جیهانی 
کاریگەرتر لە مۆسیقا بووە، کێشە گەورەکانی ئینسانیەت، نەمری، بەختەوەری، ئازادی و یەکسانی، 

 لەچاوی پۆرتریتەکاندا دەخوێنینەوە. 
لە سروشتێکی پەتی و لەگیانەوەران ژیاون، وێنەی  ئەو دەمانەی ئینسانەکان زۆر نزیکتر

ئەوانیان بە دیقەتەوە کێشاوە، ئەو دەمانەی ئینسانەکان خۆیان وەک تێکەڵەیەک لەبوونی خودایی 
و ئینسانی و تامەزرویی نەمری بوون، نیگاری هاوبەشی خۆیان کێشاوە، ئەو دەمانەی پاشاکان 
وجەنگەکان، یان کارەساتەکان پانتاییەکی گەورەیان لە ژیانی مرۆڤایەتی داگیرکردووە، 

 نیگارکێشەکان، 
 بەرهەمەکانیان دەربڕی ئەو دەورەیەن. 

تر، ئینسانێکی فەرامۆش کراو، چاوێکی ناڕازی، ژنێکی  کاتێکیش نیگارکێش، دەیەوێت وێنەیەکی
باوەڕبەخۆ و ئازاد، پەنابەرێکی نزیک سەنتەری شار، وێنە بکێشێ، ئەو کەسانە دەدوینێ و 

 دەیگوازێتەوە بۆ دونیای جوانی نەمرییەوە، کەلە کلتووری نیگارکێشی ئەمڕۆدا فەرامۆشکراون.

 

 

   سواڵکەر

 

هۆنراوەی: کەژاڵ ابراهیم 
 خدر 

 

دایکک ککم دەیککەککوو   ەو 
 کاتانەی کە مناڵ بووی

هەرچی کاتێ مکنکاککێک کی  
 جل پینەکراو 

 پیرەمێردێ ی کۆڵ لەپشت  

 پیرەژنێ ی بەرگ دڕاو 

بۆ لەتێ نان بۆ  کاۆکۆیە   
 خۆری شادی بدا بە ژیان 

 لە دەرگای ماکمانیان دەدا  

 

جکێ دەرگکاکەشکت لە  تۆ دەترۆایت و دەۆتبک 
 روویاندا پێوەدەدا

  ەوا  ەمڕۆش کە گەورە بووم  

 من بوومەتە ۆواک ەری دەرگای دکەکە  

لەبری خۆر لەبکری نکان خکۆشکەویتکتکی تکۆم  
 پێویتتە

هەوێنی ژیان دەتخوا تۆش بە ککۆرپەی چکاو و  
 دکت بڵێ 

 ەگەر بێ و رۆژی چەند جکار  پەنککەککانکم لە 
 دەرگای دکەکە  بدا

 کۆرپەکانی لێم زیز نەبێ و  

  دەرگاکەش لە رووم دانەخا

خەڵکی ناڕازی کوردستان ئەگەر 
دەیەوێت لەدەست سیستەم و دەسەڵاتی 
کۆنەپارێزو دزو مافیاو چەتە و 
چەوسێنەران ڕزگاری بێت دەبێت جۆرو 
شێوازی تێکۆشانی بگۆڕێت، چونکە 
مێژوویی تێکۆشانی خەڵکی ناڕازی 
ئەوەی نیشان دەدات کە ئەم جۆرە 
تێکۆشانە کلاسیکی و پاڕانەوەیە 
لەدەسەڵاتی ملهوڕ بەسەرچووە، وێڕای 
ئەوەی کە خەڵکی ناڕازی زۆرماندوو 
دەبێت و قوربانی داوە و قوربانیش 
دەدات، بەڵام نەی توانیوە ناش توانێت 
بەم جۆرە گۆڕانکارێکی باشتر 
لەدەسەڵات وکۆمەڵگەدا بکات هەتا وەکو 
جۆری ژیان باشتر و خۆشتر بژی،  
هەروەها کەوەک مافێکی سادەی ئینسانی 
دەستی ڕا بگات بە نان، کار، ئازادی. 
ئەمەش لەبەرئەوە بووە کە حیزبە بەناو 
ئۆپۆزیسیۆنەکانی وەک بزووتنەوەی 
گۆڕان و ئیسلامییەکان و نەوەی نوێ و 
حیزبی شیوعی و بەشێک لە چەپەکانیش 
لەچوارچێوەی سیستەم ودەسەڵاتی 
کۆنەپارێز و چەوسێنەردا تێکۆشانی 
سیاسییان ئەنجام داوە و دڵیان  خۆش 
خەیاڵ بووە بە ئەنجامدانی ڕیفۆرم و 
چاکسازی پارێزەرانی دەسەڵاتی ملهوری 
چەوسێنەرو لەبازنەی خۆشباوەڕیدا 
سوڕاونەتەوە، واتە ئامانجیان تەنها 
چوونە ناو دەسەڵات و وەرگرتنی پلە و 
لێپرسراوێتی بووە و کە شەریکی 
حیزبەکانی )پارتی ویەکێتی و حیزبە 
سێبەرەکانی( دەسەڵات بن، لەجۆری 
داهات و دەسکەوتی مادی  و مەعنەوەی 
سوودبەخش بن، هەربۆیەش بە چوونە 
ناو دەسەڵات و حکومەت بێدەنگ و بێ 
هەڵوێست بوون لە ئاست گەشەی بێ 
مافی مرۆڤ وسەرکوتی ئازادی 
ڕادەربڕین و چەوسانەوەکانی خەڵکی 
کوردستاندا، کەوایە پێویستە خەڵکی 
ناڕازی کوردستان گۆڕانکاری لەجۆری 
تێکۆشاندا بکات ئەویش بەجێبەجێکردنی 
نەخشە ڕێگایەکی ئینسانی کە چارەسەر 
بێت بۆچارەسەرکردنی کێشە و 
قەیرانەکانی کۆمەڵگە لە داهاتووش خەڵک 
کۆمەڵگە بەڕێوەبەرێت. هەر لەژێر 
ڕۆشنایی ئەم تێڕوانینە ئینسانیدا باشترین 
هەنگاو ئەوەیە کە کۆک بین لەسەر 
تێکۆشانی هاوبەش وهاوپشتی خەڵکی 
چەوساوەو ناڕازی بەچەوسانەوە. 

خراپترین قۆناغ ئێستایە چونکە ئەو 
قۆناغەیە کە زۆرترین کەس دەزانێت کە 
دەسەڵات چەوسێنەرو کۆنەخوازو دزو 
گەندەڵە، بەڵام خۆدوورە پەرێز دەگرن لە 
ڕێکخراوکردنی خەڵکی ناڕازی لە 
بزووتنەوەیەکی جەماوەری بە ئاراستە 
ئاڵوگۆڕی سیستەم و دەسەڵات، بەتایبەت 
کەسانی کۆمۆنیست و چەپ و 
ئازادیخوازو یەکسانیخواز، تەنها 
لەچوارچێوەی نووسین و قسەدا باسی 
کێشەو قەیرانەکان دەکەن و چارەسەرە 
حیزبی و ڕێکخراوەیی خۆیان دەخەنە 
ڕوو، بەڵام ناچنە ناو تێکۆشانە پێویست 
و گرینگەکەوە، تەنانەت لەبواری 
ڕاگەیاندن و فەیسبوک و یوتوبیشدا 
بێکارن لەچاو پارێزەرانی سیستەم و 
دەسەڵاتی ملهوڕی چەوسێنەردا، هەر 
کۆمۆنیست و ئازادیخوازو 
یەکسانیخوازێک خاوەنی ماڵێکی 
فەیسبوکە، بەڵام لەکردەوەدا بێکاریگەرن 
لەسەر کۆمەڵگەی کوردستان، ئەمەش 
لەبەرئەوەی هەرکەسە تەنها دەڵێ من 
خاوەن فکرو تێڕوانینی دروستم لایە 
بۆچارەسەری کێشە و قەیرانەکانی 
کۆمەڵگە، بەڵام ناچێت لەگەڵ چەند 
هاوڕێیەکی تردا دەست بەرێت بۆ 
تێکۆشانێکی هاوبەش و یەکگرتووانە 
لەبواری ڕاگەیاندن و وشیاری دا، 
کێشەیەکی تر ئەوەیە حیزبە کۆمونیست 
و شیوعی و چەپەکانیش ئەوانیش هەر 
بەوجۆرەن خۆ دوور دەگرن لە 
تێکۆشانی یەکگرتوانەی هاوبەش و 
هاوپشتیدا لەپێناوی یەکخستنی 
ناڕەزایەتییەکانی خەڵکدا لەبزووتنەوەیەکی 
جەماوەریدا کە لەجۆری ئیدارەدانی 
شورایی دا بێت. لەکاتێکدا خودی حیزبە 
کۆمۆنیست و شیوعی و چەپەکان 
لەئێستادا کاریگەرییان زۆر لاوازە و 
توانای ئاراستە گۆڕینی کۆمەڵگەیان نییە 
کەبتوانن سیستەم ودسەڵاتی چەوسێنەرو 
کۆنەخواز بگۆڕن، بۆیە ئەم حیزبانە زۆر 
پێویستە قۆناغی کلاسیکی و سیکتاریزم 
تێپەڕێنن. بەرەو گۆڕانکاری لەچالاکی 
ڕادیکاڵانەو نوێتر وباشتر بەرەو 
وەرگرتنی بەرپرسیارێتی گەورەتر هەنگاو 
بنێنن، کە لەئێستاوە خەڵکی ناڕازی بۆ 
گۆڕینی سیستەم و دەسەڵاتی ملهوڕ 
ڕێکخراو بکەن لەبزووتنەوەیەکی شورایی 
جەماوەری سەراسەریدا کە لەداهاتوو 

کۆمەڵگە لەلایەن شوراکانی خەڵکەوە 
ئیدارە بدرێت، حکومەتی خەڵک بێت. 
هەربۆیە ئەرکی کۆمۆنیست و شیوعی و 
چەپەکانە چیتر تەمبەڵی و خەم ساردی 
نەکەن، چونکە ئەگەری هەیە کۆمەڵگە 
لەکەم کاری و کەمتەرخەمی تێکۆشانیاندا 
ئاراستەی جیاوازتر وەربگرێت و جارێکی 
تر کۆمەڵگە بەرەو چەوسانەوەو کێشەو 
قەیرانیتر ملبنێت. هەر لەبەرئەوە ئەرکی 
هەر مرۆڤێکە کەدڵی بۆهێنانەدی نان، کار، 
ئازادی حکومەتی شورایی لێدەدات 
دڵسۆزانە و ڕاشکاوانە بێتەمەدان 
بۆسازکردنی تێکۆشانی یەکگرتووانەو 
هاوبەشی شۆڕشگێرانە لەپێناو 
ڕێکخستنی ناڕەزایەتییەکانی کۆمەڵگە، 
لەبزووتنەوەیەکی شوراییدا. خەڵکی 
نارازی کوردستان ئەوجۆرە پێویستی و 
داواکاری و خواستەی هەیانە لەگەڵ 
یەکتری گفتوگۆ بکەن بەمەبەستی 
ڕێکخستنی خەڵکی ناڕازی گەرەک، کارگە 
یان ئەو گوند و شارەی کەتێیدا 
نیشتەجێین بەجیاوازی هەرجۆرە 
بۆچوون و تێڕوانین و ئایین و نەتەوەو 
ڕەگەزێک هەیانە. تەنها ئامانجیان 
هێنانەدی ئەو داواکارییە بێت 
کەدەیانەوێت، بۆنموونە ئەگەر بێن 
گفتوگۆ لەبارەی هەبوونی بێکاری بکرێت 
ئەوە لەسەراسەری کوردستان 
دەتواندرێت گفتوگۆ بکرێت و خەڵکی 
بێکار خۆیان بۆ تێکۆشانی هێنانەدی کار 
ڕێکخراو بکەن لەبزووتنەوەی بێکاراندا. 
لەکوردستان بەهەزارەها گەنج و لاو هەیە 
وێڕای ئەوەی بەشەکانی خوێندنیان 
تەواوکردووە، بەڵام لەئێستادا بێکارن، 
ئەوگەنج و لاوانە دەتوانن ڕۆڵی گەشەدان 
بەتێکۆشانێکی شۆڕشگێرانەی ئینسانی 
ببینن، لەزاخۆ و دهۆک هەتا خانەقین و 
گەرمیان و ڕانیە و پشدەرو سلیمانی و 
هەولێرو کەرکوک بێکاری بەردەوام 
لەگەشەکردندایە بەردەوامیش دەبێت هەتا 
خەڵکی ناڕازی خۆیان لەدژی هەبوونی 
بێکاری ودابینکردنی کار خۆیان ڕێکخراو 
دەکەن. ئەگەر خەڵکی کوردستان هیچ 
نەکەن و دەستەو ئەژنۆ دابنیشن ئەوا 
زیاتر بارودۆخی ژیانیان بەرەو بێکاری و 
برسێتی و هەژاری مل دەنێ باجی گەورە 
و بەردەوامیش هەر خەڵکی بێکارو 
هەژارو زەحمەتکێش و کرێکار دەی دات. 
ڕێگاچارە تەنها ئەوەیە ئەم هێزەی 

بێکاران کەهەزارەها کەسە ڕێکخراو 
بکرێت بۆ تێکۆشانی هێنانەدی ژیانێکی 
باشتر. نەبوونی موچەو کەمکردنەوەی 
موچە و نەدانی موچەی فەرمانبەران 
دەتواندرێت گفتوگۆی کارمەندو 
فەرمانبەران بێت کە بەئاراستەی خۆ 
ڕێکخراوکردن بۆ هێنانەدی ماف و 
داواکارییەکانیان. کرێکاران لەکارگەکان 
دەتوانن گفتوگۆی خۆیان بکەن لەسەر 
هینانەدی ماف و هەقدەستی تەواو لەکاتی 
خۆیدا و دابینکردنی بیمەی بێکاری و 
سەجەم مافەکانیان ئەوەش بە 
ڕێکخراوبوونی خۆیان دەبێت لەدەوری 
ڕێکخراوی سەربەخۆی خۆیان کە 
هەماهەنگی و هاوپشتی بکات لەگەڵ 

هێنانەدی  خەڵکی ناڕازی کۆمەڵگە بۆ 
خواست و داواکاری و ئاڵوگۆڕکردن 
لەسیستەم و دەسەڵاتی کۆنەخوازو 
چەوسێنەردا. وشیارانە هەنگاو 
بۆتێکۆشانی جەماوەری بەرن کەبتوانن 
هاوکارو پشتیوانی بەشەکانی تری 
ناڕازی کۆمەڵگە بن، لە کۆمەڵگەی 
کوردستاندا ناڕەزایەتی خەڵک بەرەو 
هەڵکشانی زیاتر دەچێت، بەڵام کێشە 
ئەوەیە خەڵکی ناڕازی خۆیان دوور 
دەگرن لەخۆ ڕێکخراوکردن، کلیلی 
سەرکەوتن و هێنانەدی ماف و 
ئازادییەکانیش ڕێکخراوبوونی خەڵکی 
ناڕازی کۆمەڵگەیە. لەناوبردنی کەرتە 
گشتییەکان لەلایەن دەسەڵاتەوە و 
گەشەدان بەکەرتی تایبەتی بازرگانی 
کەخودی کۆمپانیاکانی دەسەڵات کەرتە 
تایبەتییەکان بەڕێوە دەبن کە هی 
بەرپرسەکانی دەسەڵاتن لەکوردستان. 
کارەبا و ئاو و تەندروستی و خوێندن و 
پەروەردەو بەشەکانی تری کۆمەڵگە 
هەمووی هەنگاو بەهەنگاو دەدرێتە کەرت 
و کۆمپانیاکانی بازرگانی. بەم هەنگاوەش 
خەڵکی کوردستان زیاتر ڕاپێچی 
چەوسانەوەو هەژاری و برسێتی 
دەکرێت. ڕاگرتنی جێبەجێکردنی ئەم 
نەخشە ڕێگایە دژی ئینسانییەی حکومەت 
و پارێزەرانی دەسەڵات بەندە بە 
ڕێکخراوبوونی خەڵکی ناڕازی لەدژی 
هەبوون وبەکەرتی تایبەتی و بازرگانی 
کردنی تەندروستی و پەروەردەو خوێندن 
و ئاو و کارەبا و بەشەکانی تری 
کۆمەڵگە ئەمەش تەنها بە ئەنجامدانی 
خۆپیشاندان و ناڕەزایەتی و 
واژۆکۆکردنەوە نابێت، بەڵکو پێویستە 
خەڵکی ناڕازی خۆی لەناو گەرەک و 
کارگەو شار و شوێنی ژیانی ڕێکخراو 
بکات لەگەڵ هاوسێ و هاوڕێ و 
هاوچارەنووسەکانی گفتوگۆ بکات و 
باسی کێشەو چارەسەری کێشەکانیان 
بکەن. ئەگەر خەڵکی گەرەک و کارگەو 
شوێنەکانی تری ژیان خۆیان بەیەکەوە 
کۆببنەوە و گفتوگۆ بکەن و لەدەوری 

یەکتری هاوپشتی 

بۆ بزووتنەوەی شورایی 
 دەسەڵاتدارێتی خەڵکە

 نووسینی: عبدالرحمن رەسول 

 13بۆ لاپەڕە 



 0202-55-51( بەرواری 87ساڵی چوارەم ژمارە)

                                                                                                                                                     www.bopehsawa.net کی‌سیاسی‌سۆشیالیستییه‌یه‌بڵاوکراوه‌‌‌‌ 

بۆپێشەوە: هێرشەکانی دەسەڵات بەتایبەتی .
پارتی بۆسەر ئازادییەکان، چەندە پەیوەندی 
بەبەرین بوونەوەی ناڕەزایەتییەکانی خەڵکی 

 کوردستانەوە هەیە؟ 

سەرەتا سوپاستان توانا محەمەد نوری: 
 ئەکەم بۆ ئەم دەرفەتە.

بۆ ئەوەی لە هێرشی دەسەڵاتی پارتی  
بۆسەر ئازادی و ئازادیخوازان تێبگەین، 
ئەبێ کەمێک بگەڕێینەوە دواوە.  پێش 
هەموو شتێک ڕاستییەکی حاشا هەڵنەگر 
هەیە ئەویش پارتی هێزی باڵادەستە لە 
کوردستان و هێزە ڕکابەرەکانیشی تەنها بۆ 
دابەشکردنی سامان و داهات، دژایەتی 
پارتی ئەکەن. پێموایە دەستپێکی هێرشەکانی 
پارتی دەگەڕێتەوە بۆ ماوەیەکی پێشتر و 

لەبانگەشەی هەڵبژاردنی پەرلەمانی ساڵی 
، پارتی بە ئاشکرا باسی ١٥٢٤

'کوردستانێکی بەهێزی' ئەکرد و مەبەستی 
لەمەش، پەلاماری ئازادیخوازان و 
هێرشکردنە سەر ئازادییەکان بوو. لە 
لایەکی تریش وەڵامی پارتی بۆ ناڕەزایەتی 
فراوانی خەڵک بەرتەسککردنەوەی 
ئازادییەکانە. ناڕەزایەتی نەک تەنها 
ناوچەکانی ژێر دەسەڵاتی یەکێتی، بەڵکو 
ناوچەکانی ژێر دەسەڵاتی پارتیشی 
گرتۆتەوە. هەموو ئاگادارین ماوەیەک 
لەمەوبەر خۆپیشاندان لە زاخۆ ئەنجامدرا و 
ئەمە بۆ پارتی جێگەی شۆک بوو. 
ناڕەزایەتییەکانی خەڵکیش تا دێت فراوانتر 
ئەبێت و حکومەتەکەی پارتیش نەک ناتوانێ 
وەڵامی کێشە قوڵەکانی خەڵک بداتەوە و 
خەڵک ڕازی بکات، تەنانەت ناتوانێت 
هاوڕێکانی خۆی لە حکومەتی هەرێم ڕازی 
بکات. کەواتە ناکۆکییەکانی نێو کۆمەڵگە 
ڕەنگی داوەتەوە گەیشتۆتە نێو 
حکومەتەکەشیان. ناکۆکی نێو حکومەت و 
هەروەها نێوان ئەندامانی خێزانی کوردایەتی 

سیاسی -خۆی ئەنجامی قەیرانێکی ئابووری
حکومەت و حیزبە کوردی و ئیسلامییەکان 
توشی بوون. هۆی بنەڕەتی ئەم قەیرانەش 
جگە لەوەی قەیرانێکە حکومەت و وڵاتانی 
دەروپشتیشی گرتۆتەوە، بەڵام ئەم قەیرانە 
لە عێراق و کوردستاندا زۆر قوڵترە، چونکە 
حکومەتی ناوەند و هەولێر خەریکی 
بەتاڵانبردنی سامان و داهاتی وڵاتن بە 
شێوەیەک کە ڕەنگە وێنەی نەبێ لە 

 مێژوودا. 

مەبەستی پارتی لە 'کوردستانێکی بەهێز' 
خزمەتگوزاری گشتی پلە یەک نەبوو کە 

 ١٨تیایدا کارەبا، سوتەمەنی. غاز و ئاو 
سەعات بۆ هەموو ماڵێکی هەرێم بچێت، 
مەبەستیشی بەرزكردنەوەی ئاستی کەرتی 
تەندروستی و خوێندن لە فێرگە و زانكۆكان 

نەبوو، مەبەستیشی هێزێکی سەربازی 
پڕچەك بە چەکی نوێ و سەردەمییانە بۆ 
ڕێگریکردن لە لەشکرکێشی وڵاتانی 
دراوسێ و پاراستنی ئارامی ناو هەرێم 
نەبوو، مەبەستیشی ئابورییەکی بەهێزیش 
نەبوو کە تیایدا هەلی کاری یەکسان و مافی 
کرێکار و فەرمانبەر دەستەبەر بکرێت و بە 
یاسا بیپارێزرێت، مەبەستیشی سەروەری 
یاسا نەبوو، مەبەستیشی زیادكردنی 
موچەی خانەنشینان بەپێی گرانی كاڵاو 
شمەك و هەڵاوسانی ئابووری نەبوو، 
مەبەستیشی ئەوە نەبوو موچە بێ كەمكردن 
و لە كاتی خۆیدا بدرێت و بەرە بەرەش 
موچە پاشكەوتكراوەكانیش بدەنەوە بە 
موچەخۆرانی هەرێم، مەبەستیشی 
بنبڕكردنی گەندەڵی و چاكسازی ڕیشەییش 

نەبوو، هەروەها مەبەستیشی گەڕاندنەوەی 
پارە و پولی دزراو بۆ خەزینەی حكومەت 
نەبوو؛ بەڵکو مەبەستی دامەزراندنی 
حکومەتێکی تاک حیزبی بوو بۆ ئەوەی 
پارتی و مەسرور بارزانی بێ لێپرسینەوە و 
بە ئارەزوی خۆیان هەژمونییان بەسەر 
دەڤەری سەوزیشا بسەپێنن کە تیایدا وەکو 
زۆنی زەرد سەرکوتی هەموو 
ناڕەزایەتییەک و پێشێلی مافی هاوڵاتیانی 

 هەردوو دەڤەرەکە بکەن.

مەسرور بارزانی لە ناو بینایەی پەرلەمان 
بە ئاشکرا وتی "بۆیە ڕێگە بە تاڵانی و 
گەندەڵی ئەدەین یا بنبڕی ناكەین بۆ ئەوەی 
شەڕی ناوخۆ و دوو ئیدارەیی دووبارە 
نەبێتەوە." ئینجا وتیشی نێوان خراپ و 
خراپترین، خراپ هەڵئەبژێرین. خراپ دزین 
و گەندەڵییە و خراپترینیش دوو ئیدارەییە!  

 ئەمەشی بە حوكمێکی ڕەشید وەسف کرد.

بۆپێشەوە: بلۆکی باڵی ڕاستی بۆرژوازی  
هەموویان خەریکی هێرشن بۆ سەر ئازادی 
و ئازادییەکان، لە ژێر ناوی پاراستنی بەها 
نیشتیمانی و نەتەوەییی و دینی...تاد، چۆن 
دەڕواننە ئەو بەهایانە؟ مەبەست لەو 

 بەهایانە چییە؟

هەڵبەتە کاتێک توانا محەمەد نوری: 
دەسەڵاتدارنی هەرێم ئەکەونە ژێر فشاری 
جیددی خەڵک، بیانوی پاراستنی بەها 
نیشتمانی و نەتەوەیی و دینییەکان ئەهێننە 
ئاراوە. پێموایە ئەم بەهایانە وەهم و 
خەیاڵاتن، هێزەکانی کوردایەتی و 
ئیسلامییەکان بۆ گێلکردنی خەڵک دروستیان 
کردوە. هەڵبەتە بە هیچ شێوەیەک لەگەڵ 
تەشهیر و ناوزڕاندنی کەس نیم، بەڵام 
مەبەستی سەرەکی لە پەنابردن بۆ ئەم 
جۆرە تاکتیکانە سەرکوتکردن و 
بێدەنگکردنی خەڵکە. لە ژیر ناوی پیرۆزی 
ئایینی و نەتەوەیی ئەیانەوێ هێرش بکەنە 

سەر ئازادییەکانی تاک و کۆمەڵی خەڵک. 
هێزەکانی کوردایەتی بۆ هێشتنەوەی وەزعی 
مەوجود خۆیان هەموو بەهایەکی نیشتمانی 
پێشێل ئەکەن، بەڵام کاتێک خەڵک داوای 
مافی خۆی ئەکات یاخود خەبات بۆ 
باشترکردنی ژیانی خۆی ئەکات، بە هەموو 
شێوەیەک و بە بەهانەی شکاندن یا 
پێشێلکردنی بەهاکان هەوڵی بەلاڕێدابردنی 
ناڕەزایەتییەکان ئەدەن. بۆ نمونە خۆیان 
پێش لەشکری سوپای وڵاتانی دراوسێ 
ئەکەن کەچی خەڵک تۆمەتبار ئەکەن بەوەی 
بەهای نیشتمانی ئەشکێنن. خۆیان 
نیشتمانیان کردۆتە دۆزەخ بۆ خەڵکی 
کوردستان کەچی خەڵک تۆمەتبار ئەکەن 
بەوەی بەهای نەتەوەیی پێشێل ئەکەن.  
پێموایە پەنابردن بۆ پاراستنی بەها 

نیشتمانی و نەتەوەیی  ئایینی مەبەستی 
سیاسی لە پشتەوەیە. هەمیشە ئەو بەهایانە 
وەکو مۆتەکەیەک هێڵراوەتەوە بەسەر 

 سەری خەڵکەوە بۆ سستکردنی خەڵک.    

هەموو ئاگادارین ماوەیەک لەمەوبەر هەندێ 
پەرلەمانتاری یەکێتی و لەژێر فشاری خەڵک 
هەوڵێکیان بۆ دەرکردنی یاسایەک سەری 
نەگرت. دوای ئەمە هەندێك پەرلەمانتاری 
پارتیش هەوڵێکی تریاندا بۆ دەرکردنی 
یاسایەک لە پەرلەمان بۆ کپکردنی دەنگی 
ناڕازی بەرانبەر سیاسەتەکانی پارتی، بەڵام 
کەمپەینی خەڵکی ئازادیخواز و ئینساندۆست 
توانیان فشار بکەن و هەوڵەکەی پارتی لە 

 شوێنی خۆیدا بوەستێنن. 

بۆپێشەوە: هەموو حزبە سیاسییەکانی ناو  
خانەوادەی بۆرژوازی لافی دیموکراتی و 
رێزگرتن لە مافی مرۆڤ و بەرگری لە 
ئازادی لێدەدەن، کەچی بەکردەوە 
پێچەوانەی ئەم بانگەشانە ڕەفتار دەکەن، 

 لەو بارەیەوە دەڵێن چی؟

کەسێکی ناوداری توانا محەمەد نوری: 
خێزانی کوردایەتی کاتی خۆی ئەیوت 
'کردار شەرتە'. منیش ئەڵێم کردار گرنگترە 
لە قسە. دیموکراسییەکەی کوردستان تەنها 
بۆ هێشتنەوەی خۆیانە لەسەر دەسەڵات. 
دزی کردن و تالانکردنی داهات و سامانی 
کوردستان، دوو حیزبی چەکداری زۆر 
دەوڵەمەندی دروستکردوە، ئینجا کاتی 
هەڵبژاردنەکان، بە هەموو شێوەیەک و 
لەڕێگای، درۆ، بەرتیل، ترساندن، هەڕەشە و 
تەزویر، دێنەوە سەر دەسەڵات.   ئەگەر ڕێز 
لە مافی مرۆڤ ئەگرن ئەی بۆچی 
خۆپیشاندەر ئەدەنە بەر شەق؟ بەرگری لە 
ئازادی ئەکەن، بەڵام لە هەولێر و دهۆک 
کەس ناتوانێ خۆپیشاندانێک ڕێک بخات. 
وەزعی سلێمانی و ناوچەکانی ژێر 
دەسەڵاتی یەکێتی جیاوازە. جیاوازییەکەشی 

ئەوەیە یەکێتی لە نێوخۆیا و لەگەڵ 
ڕکابەرەکانیشیا ناتەبایە. لەناوخۆیا سەرقاڵی 
دابەشکردنی سامانن و نایانپەرژێتە سەر 
سەرکوتکردنی خەڵک ئەگەرچی درێغیشیان 
نەکردوە. لە کۆتاییا ئەڵێم حیزبەکانی 
کوردایەتی ناتوانن دیموکرات بن، چونکە 
پارێزگاری لە وەزعێک ئەکەن بە 
دیموکراسی بۆیان ناکرێ ئەوکارە بکەن. 
بەڵێ پەرلەمان و هەڵبژاردن هەیە، بەڵام 
ئەمە تەنها بۆ گێلکردنی خەڵکە. پێش 
هەڵبژاردن بەڵێن ئەدەن و شتێک ئەڵێن و 
دوای ئەوە نە بەڵێن جێبەجێ ئەکەن و 

 خەریکی شتێکی تر ئەبن.   

مەسرور بارزانی لە سەردانەکەیدا بۆ 
پەرلەمان وتی "هەڵبژاردنێک کرا، خەڵک 
ئێمەی بینی و ئێوەشی بینی! دەنگی بە 
ئێمەداو و بە ئێوەی نەدا. کەواتە زۆرینەی 

 خەڵک ئێمەی ویست و ئێوەی نەویست".

بەڵام سەرۆکی لیستی پارتی لە بانگەشەی 
هەڵبژاردن وتی پاشەکەوتی موچە نامێنێت، 

رۆژ بە  ١٥بەڵام نەیووت موچە بە 
 ١٠لێبڕینەوە دابەش ئەکرێت. نەشی وت 

و  ١٤ملیار دۆلار قەرزەکە زیاد ئەکەین بۆ 
 ٢٥٠نیو. نەشیووت لە ماوەی ساڵێکا 

چالاکوان دەستگیر ئەکەین و ئازادییەکان 
بەرتەسک ئەکەینەوە. نەشیووت وەکو 
بەعس هێزی چەکداری دەمامکار ئەنێرینە 
سەر ماڵی ڕۆژنامەنووسان و چالاکوانان و 
لەبەرچاوی هاوژین و منداڵیان دەستگیریان 
ئەکەین و بە بێ دادگاییکردن بە ئارەزووی 
خۆمان لە زیندان گلیان ئەدەینەوە، و 
ناڕەزایەتی خەڵکیش پشتگوێ ئەخەین. 
نەیوت مافی مرۆڤ پێشێل ئەکەین و ڕێگە 
بە خۆپیشاندانیش نادەین. نەشیوت بنکە 
سەربازییەکانی تورکیا لە دەڤەری زەردی 
هەرێم زیاد ئەکرێ. هەروەها نەشیوت بەپێ 
لە ئۆفیسەکەی خۆمەوە بۆ پەرلەمان ئەچم 

 و ئەشبێ فەرشی سوورم بۆ ڕابخرێ. 

کاتی هەڵبژاردن، سەرۆکی لیستی پارتی، 
نەیووت ئەگەر بانگێشت بکرێم بۆ ناو 
بینایەی پەرلەمان، نابێ بوتڵی ئاو و چا و 
قاوەی تیا ببێت، نەوەک پەرلەمانتارێک توڕە 
ببێ و تێمبگرێت. نەشیوت من بەرپرس نیم 
بەرانبەر هەڵە و کەموکورتی حکومەتەکانی 
پێشوو. هەروەها نەشیوت بە حیمایەیەکی 
زۆرەوە تەنها بۆ سەعات و نیوێک بۆ 

 سلێمانی ئەچم. 

سەرۆکی لیستی پارتی وتی "بەرەو 
کوردستانێکی بەهێز" بەڵام نەیوت ئەمە 
لەسەر حیسابی لاوازکردن و 
پەرتەوازەکردنی خەڵکی کوردستان ئەنجام 
ئەدەین. نەشیوت خەڵک هەژارتر و خۆمان 
و هاوڕێکانمان لە حکومەتی هەرێم 
دەوڵەمەندتر ئەکەین. نەشیوت ئێمە و 
هاوپەیمانەکانمان لەسەر دزین و تاڵانکردنی 
داهات و سامانی کوردستان بەردەوام 
ئەبین. هەروەها نەشیوت کارەبا ئەدەین بە 
کەرتی تایبەت و تەندروستی و خوێندنی 

گشتیش تا بتوانین 

کاتێک دەسەڵاتدارنی هەرێم ئەکەونە ژێر فشاری جیددی خەڵک، : توانا محەمەد نوری
  ..بەها نیشتمانی و نەتەوەیی و دینییەکان ئەهێننە ئاراوە بیانوی پاراستنی

دیمانەی بۆپێشەوە لەگەڵ بەڕێز توانا محەمەد نوری چالاکوانی سیاسی، 
 سەبارەت بەهێرشەکانی دەسەڵاتدارانی هەرێمی کوردستان بۆسەر ئازادییەکان

کەسێک بڵێ ئازادی سیاسی و ڕۆژنامەوانی و تەنانەت ئازادی تاکیش سنووری 
  ...مانای ئەوەیە خۆی ستەمکار و ئازادیخواز نییە هەیە

بۆپێشەوە: بەجیا لە هێنانی چەندین پڕۆژە 
یاسا بۆ قوفڵکردنی ئازادییەکان و بەستنی 
دەنگە ئازادەکان، بەکردەوە لە ماوەی چەند 
مانگی ڕابردوودا بەسەدان کەس لە نووسەر 
و رۆژنامەنووس، بەشدار لە 
خۆپیشاندانەکان، نەیارانی سیاسی، دەستگیر 
کراون، نوسینگەکانی ئێن ئارتی لە هەولیر و 
دهۆک داخراون، هۆکاری ئەم هێرشە 

 فراوانە چییە؟

ئەوەی ئێستا لە هەرێمی کامەران مەحەمەد:  
کوردستان ڕوودەدات شتێکی تازە نییە، 
درێژەدانی هەمان عەقلیەتی دەسەڵاتی 
سیاسییە، بەدەستکراوەییەکی زیاترەوە. 
بیرمان نەچێت لەڕابردودا لەژێر سایەی ئەو 
دەسەڵاتە سیاسییەی هەرێم، چالاکوانانی 

وەکو ڕئوف ئاکرەیی تیرۆر کراون، 
ڕۆژنامەنوسانی وەک سەردەشت و کاوە و 
سۆران تیرۆرکراون! قەتلوعامی 
کۆمۆنیستەکان کراوە! خۆ ئەگەر ئەگەر 
زیاتر بچینە ناو مێژووی ئەم دوو حزبە 
دەسەڵاتدارە، هەر لەژێر ڕۆشنایی کتێبەکانی 

خۆیان، لە عەقلی پاوانخوازی ئەواندا بۆمان 
دەردەکەوێت هیچ کاتێک نیشتیمان هی 
هەموان نەبوە ! ئەگەر ئەم حزبانەی بەناو 
کوردایەتی لە شاخ بەو شێوەیە 
هەڵسوکەوتیان کردبێت و وەک دوو ڕووی 
شاخێک نمایشیان کردبێت، کەواتە لە 
حوکمرانی شاردا و لەناو نیعمەتی پەترۆل و 
بازرگانی ئەرز و ئاسمان دەبێت چی بکەن؟! 
بێگومان ئەوە دەکەن کە دەیبینین و تا 
کورسیەکانیان لەرزۆکتر دەبێت، زیاتر 

 دەست دەوەشینن.

بۆپێشەوە: خەڵکی کوردستان دەبێ چۆن 
ڕووبەرووی ئەو شەپۆلی هێرشانە ببنەوە 

 کە دەکرێتە سەر ئازادیەکان؟

یەکەم ڕێگا ئەوەیە کە کامەران محەمەد: 

هەردوو بەرەی خەڵک و بەرەی دەسەڵات 
دەستنیشان بکرێت، و چیتر ڕێگە بە هیچ 
هێزێکی ئۆپۆزسیۆنی موزەیەف نەدرێت 
سواری شەپۆڵی عاتیفەی خەڵکی ئازادیخواز 
ببێت و بەسەر جەستەی نەهامەتییەکانی 
خەڵک هەڵبگەرێت و لەبەردەم پێی سوڵتان 
بچەمێتەوە! بە هەموو قەناعەتەوە دەیڵێم 

ئەوەی حزبێکی وەک بزووتنەوەی گۆڕان 
بەرامبەر بە خەڵکی ناڕازی کردی، پارتی و 
یەکێتی نەیکردوە! پارتی و یەکێتی 
خۆپیشاندەری سەر شەقامیان کوشت، بەڵام 
بزوتنەوەی گۆڕان خودی شەقامی کوشت! 
دەبێت هێزێك دروست ببێت ئەو دەنگە 
ناڕازییانە لە خۆ بگرێت کە بەهۆی 
ڕفتارەکانی ئۆپۆزسیۆنەوە بێئومێدی تا 
بینەقاقایان هاتووە، دەبێت هێزێك دروست 
ببێت باوەڕی بە بەشداریکردن نەبێت لەگەل 

ساڵە دەستیان خستۆتە  ٢٥ئەو حزبانەی 
هەوکی ئەو میللەتە و نان لە قورگیان 

 دەردێنن!

بۆپێشەوە: ڕۆڵی نووسەران لە پەیوەند بە 
بەرگری لە ئازادییەکان چۆن 

هەڵدەسەنگێنن؟ تا چەندە بەرپرسانە بۆ 
 بەرگری لە ئازادییدا لە مەیداندان؟

واجبێکی ئەخلاقی هەموو کامەران مەحەمەد: 
نوسەرێکی دەرەوەی دەسەڵاتە، کە ببێتە 
بەشێك لە دروستکردنی کۆمەڵگەیەکی 
وشیار! من پێموایە چەند نوسەرێکمان هەن 

نە بێدەنگ بوونە و نە لە نوسینیش 
کەوتوون! ڕاستیەکەی هەردوو بەرەکە 
یەکلابۆتەوە، بەرەی ستەمکاری و بەرەی 
ئازادیخوازی، هەموو نوسەرێك لەنێوان ئەم 
دوو بەرەیەدا دەبێت خۆی یەکلا بکاتەوە! 
یاریکردن لەنێوان ئەو دوو بەرەیەدا پێویستە 

 ڕیسوا بکرێت.

بۆپێشەوە: ڕۆڵی چەپ و کۆمۆنیستەکان لە 
بەرگری لە ئازادی و ئازادییەکان چۆنە؟ تا 
چەندە توانیویانە ببنە بڵندگۆی بەرگری لە 

 ئازادییەکان؟

کۆمۆنیستەکان بچوکترین کامەران محەمەد: 
هێزی سیاسین؛ بەڵام بە هەڵوێسترینیانن و 
هەڵوێستێکی نەگۆڕیان هەبووە تاوەکو 
ئێستا. لە ئێستادا باشترین دەرفەتیان بۆ 
ڕەخساوە بۆئەوەی ڕابەرایەتی ئەو 
ناڕەزایەتیە پەنگخواردووەی جەماوەری 
خەڵکی بەشمەینەت بکەن و بەقازانج و لە 
بەرژەوەندی جەماوەردا جێگۆڕکێی 
دەسەڵاتی گەندەڵ و سەرکوتگەری مەوجود 
بکەن. ئەوەش دوای کەشفبوونی دەستە 
جۆراوجۆرەکانی ئۆپۆزسیۆنی ئەمڕۆ و 
دوێنێ و لێکجیابوونەوەی بەرەی خەڵکی 
زۆرلێکراو و دەسەڵاتی پاوانخواز و 
سەرکوتگەر و گەندەڵ و دوور 
لەبەرژەوەندی خەڵک. ئەوان بەردەوام 
شیعاری " ئازادی بێ قەید و شەرتیان " 
بەرزکردۆتەوە و هەوڵی بۆدەدەن، لەو 

 پێناوەشدا قوربانیان داوە.

کامەران محەمەد: بە هەموو قەناعەتەوە دەیڵێم ئەوەی حزبێکی وەک بزووتنەوەی 
گۆڕان بەرامبەر بە خەڵکی ناڕازی کردی، پارتی و یەکێتی نەیکردوە! پارتی و یەکێتی 

 خۆپیشاندەری سەر شەقامیان کوشت، بەڵام بزوتنەوەی گۆڕان خودی شەقامی کوشت!
دیمانەی بۆپێشەوە لەگەڵ نوسەر و چالاکوانی سیاسی کامەران محەمەد؛   

 سەبارەت بەهێرشەکانی دەسەڵات لەهەرێمی کوردستان بۆسەر ئازادییەکان...

چیتر ڕێگە بە هیچ هێزێکی ئۆپۆزسیۆنی موزەیەف نەدرێت سواری شەپۆڵی 
عاتیفەی خەڵکی ئازادیخواز ببێت و بەسەر جەستەی نەهامەتییەکانی خەڵک 

 هەڵبگەرێت و لەبەردەم پێی سوڵتان بچەمێتەوە! 

لاوازتری ئەکەین، و ڕێگا بۆ سەرمایەداران 
خۆش ئەکەین بۆ ئەوەی زانکۆ و فێرگە و 

 خەستەخانەی تایبەت بکەنەوە.

بۆپێشەوە: ڕۆڵی چەپ وکۆمۆنیستەکان لە 
بەرگری لە ئازادی و ئازادییەکان چۆنە؟ تا 
چەندە توانیویانە ببنە بڵندگۆی بەرگری لە 

 ئازادییەکان؟

کۆمەڵگەی کوردستان توانا محەمەد نوری: 
کۆمەڵگەیەکی چینایەتییە و دەسەڵاتدارانی 
ئێستای کوردستان هەموو ڕێگایەک ئەگرنە 
بەر بۆ هێشتنەوەی نایەکسانی و نابەرابەری 
نێو کۆمەڵگە. بۆ هێشتنەوەی وەزعی 
مەوجود.  لەواقیعدا دەسەڵاتدارانی ئێستای 
کوردستان تەنها یەک کاریان هەیە ئەویش 
وەزعی مەوجود ڕابگرن و هەر بۆ ئەمەش 
و بە تەوافقی هێزە ناوچەیی و 
ڕۆژئاواییەکان دەسەڵاتیان تەسلیمکردون. 
یەک ڕێگای پاراستنی وەزعی مەوجود 
هیڕشکردنە سەر ئازادی و ئازادییەکان؛ 
ئینجا لێرەوە ڕۆڵی خەڵکی چەپ و 
کۆمۆنیستەکان بەو ئیعتبارەی تەنها لایەنن 
باوەڕیان بە ئازادی بێ قەید و مەرجی 
سیاسی هەیە، دەست پێئەکات. هەر لە 
دەست بەکاربوونی حکومەتی کوردایەتی، 
کۆمۆنیست و چەپەکان و لە قۆناغی 

جیاوازدا توانیویانە، ئەگەرچی سنووردار 
بووە، خەباتی خۆیان ببنە پێشەوە و ببنە 
پێشەوای خەبات بۆ ئازادی ژنان و ئازادی 
ڕەخنەگرتن لە هەموو بیرورایەک بەبی 
ئەوەی ڕەخنەگر بکەوێتە بەر مەترسی و 
هەڕەشەکردن. هەڵبەتە ئەمە ڕێگایەکی درێژە 
و کۆمۆنیستەکان کەمیان ئەنجام داوە و 
زۆر ئیش ماوە بیکەن.  خەڵکی کوردستان 
ڕووبەڕوی دەسەڵاتێکی ستەمکار و زۆردار 
بونەتەوە. دەسەڵاتدارانی کوردستان بۆیان 
ناکرێ کۆمەڵگە کۆنترۆڵ بکەن، چونکە 
ململانێ و کێشمەکێشی نێو خێزانی 
کوردایەتی و ڕێکنەکەوتنیان لەسەر 
دابەشکردنی داهات و سامانی کوردستان 
ڕێگە بۆ ئەو کۆنترۆڵ کردنە خۆش ناکات، و 
خۆشیان ئەو توانایەیان نییە. بە دڵنیاییشەوە 
هەوڵیشیان داوە و سەردەشت عوسمان، 
ودات حسێن و کاوە گەرمیانییان کوشت؛ 
خۆپیشاندان و ناڕەزایەتی خەڵک سەرکوت 
ئەکەن لە پێناوی کۆنترۆڵکردنی کۆمەڵگە. 
هەرچەندە پارتی لە قەلەمڕەوی خۆی ئەو 
کارەی تا ئاستێکی زۆر ئەنجامداوە. بێگومان 
ئارەزوو ئەکەن کۆمەڵگە بەرەو شمولییەت و 
تۆتالیتاریزم ببەن، بەڵام تواناییان نییە ئینجا 
ڕەخنەی هاوڵاتییەک بەکارئەهێنن بۆ ئەوەی 
ڕەخنەی هەمووان سنوردار بکەن و 

 هەمووان بێدەنگ بکەن.

کاتێکیش، لە ئەنجامی تەوافوقی هێزە 
ناوچەیی و جیهانییەکان، دەسەڵاتی 
کوردستانیان خستە ژێردەستی ئەم دوو 
حیزبە سیاسییە چەکدارەوە، تەنها بۆ ئەوە 
بوو کە وەزعی کوردستان ڕابگرن و ڕێگە 

 لە شۆڕش و هەڵسانی جەماوەری بگرن.

درۆیەکی شاخدارە کاتێکیش ئەڵێن ئازادیمان 
ڕەخساندوە چونکە ئازادی لەلایەن 
دەسەڵاتدارانی ئازادیخوازەوە فەراهم دەبێت، 
و ئەم دوو حیزبە سیاسییە چەکدارە نە لە 
بەرنامەیان و نە لە کارنامەی سیاسیشیان 
ئازادیخواز نیین، ئیتر چۆن دەتوانن ئازادی 
بهێننە ئاراوە. کەسێک بڵێ ئازادی سیاسی و 
ڕۆژنامەوانی و تەنانەت ئازادی تاکیش 
سنووری هەیە مانای ئەوەیە خۆی ستەمکار 
و ئازادیخواز نییە. دەسەڵاتی ئازادیخواز 
تەقە لە خۆپیشاندەران ناکات. دروشمی 
چوارساڵی ئارامی گۆڕان و کوردستانیکی 
ئارامی یەکێتی و حکومەتێکی بەهێزی پارتی 
هەرهەمووی هەوڵدانی جۆراجۆرە بۆ 
بەدەستهێنانی ئەو کۆنترۆڵکردنە.لە کۆتاییدا 
ئەڵێم کۆمۆنیستەکان و خەڵکی چەپ بۆیە 
پشتیوانی ئازادی و ئازادییەکان ئەکەن 
چونکە ئەیانەوێت لەم ڕێگایەوە خەڵک 
هانبدەن بێنە ناو کایەی سیاسی و خۆیان 
جڵەوی گۆڕین و باشترکردنی چۆنایەتی 

 ژیانی خۆیان بەدەستەوە بگرن.

بۆپێشەوە: کەمپەینێک بۆ ئازادکردنی گیراوە 
سیاسیەکانی کوردستان دەستپێکراوە، ئەم 
کەمپەینە بە کوێ گەیشتووەو 

 کارگەرییەکەی چۆن  دەبێت؟

پێموایە کەمپەینەکە توانا محەمەد نوری:  
هەنگاوی باشی بڕیوە بۆ فشار خستنە سەر 
دەسەڵاتدارانی زۆنی زەرد و سەوز 
بۆئەوەی دەستبەسەر و دەستگیراوەکان 
ئازاد بکرێن. ئەگەرچی تا ئێستا 
دەسەڵاتداران هەوڵی خەڵکی ئازادیخواز و 
ئینساندۆستی دەرەوە و ناوەوەی هەرێمی 
پشتگوێ خستوە، بەڵام ئەمە مانای ئەوە 
نییە ئەو هەوڵانە بوەستێنیرێت، بەڵکو ئەبێت 
درێژەی پێبدرێت هەتا مەبەستی کەمپەینەکە 
جێبەجێ ئەبێت. پەیوەندیکردن بە دەزگا 
ناودارەکانی ڕۆژئاوا، وەکو ڕێکخراوی 
لێبوردنی نێودەوڵەتی، ڕێکخراوەکانی مافی 
مرۆڤ و سەندیکا و نیقابە کرێکارییەکان بۆ 
ئەوەی نامە بنووسن و تەناتە داوایان 
لێبکرێت لەگەڵ نوێنەرانی حکومەتی هەرێم 
کۆببنەوە بۆ ئەوەی بە ڕاستەوخۆ داوایان 
لێبکرێت پەیامیان بە سەرۆکایەتی حکومەتی 
هەرێم بگەێنن بۆ ئازادکردنی 
دەستگیراوەکان و راگرتنی ڕەشبگیری لە 

 کوردستان.   

تەنانەت قبوڵ نەکردنی ئاکامەکانی هەڵبژاردن و دان نەنان بە شکستیدا، هێندەی 
تر پرسی گەمەی هەڵبژاردنی وەکو قەلغانێکی بەرگری لە سیستەمی بۆرژوازی، 
سوکتر و ریسواتر کرد. ئەمانە چەند گۆشەیەک لەدیاردەی ترامپیزم بوون... 
لەگەڵ ئەوەدا ترامپ دەرهاویشتەی سیستەمی گەنیوی سەرمایەداری بوو، بەڵام 
هاوکات بووە نموونەیەکی قیزەونیش بۆ خودی سیستەمی سەرمایەداری و 

 بۆرژوازی ئەمریکاش.
لەم هەڵبژاردنەدا لادانی دیاردەو کۆتایی بە دەسەڵاتی ترامپیزم، لە سیستەمی 
سەرمایەداری ئەمریکادا بنەما بوو، جۆبایدن دەرهاویشتە و بەرهەمی 

 شکستدانی ئەم ترامپیزمە بوو.
دیارە چ ترامپەکان و چ بایدنەکان... نوێنەری نیزامی سیاسی و ئابوری 
بۆرژوازین، بەڵام خاوەنی نەریتی تایبەت و پەیرەوی لەشێوازی کاری جیاواز 
دەکەن. هەر وەکو چۆن نیزامی سەرمایەداری لە گشتیەتی خۆیدا، خاوەنی 
دەیان و سەدان دەوڵەتە، بەڵام ناکرێت سویسرا و سوید و نەرویج و دانیمارک 
و ئەڵمانیا و فەرەنسا و بەراورد بە ئیران و عیراق و سوریا و فەنزویلا و چین 
و وڵاتانی ئەمریکای لاتین و باکور و باشوری ئەفریقیا بکرێن، تەنانەت ناکرێت 
وڵاتانی ئەسکەندەناڤیا بەراورد بە بەزوربەی وڵاتانی ئەوروپاش بکرێن. 
بەهەمان پیودانگیش سەران و کاراکتەری سیاسی هەر کام لەم سیستەمانە" کە 
هەموویان سەرمایەدارین" ناکرێت وەکو یەک تەماشابکرێن. ئەمە بۆ ناو یەک 
دەوڵەتیش راستە... رەتکردنەوەی ترەمپ بەمانای قبوڵکردنی بایدن.. نییە، بەڵام 
هاوشان کردنیان بەیەکتریش، دروست نییە. دەشێت بایدن وەکو دریژکراوەی 
زوربەی هەرەزۆری سەرانی هەلبژێردراوی ئەمریکا لە دیموکراتەکان و 
کۆمارییەکان تەماشابکرێت، بەڵام ترامپ نا... ترامپ کاراکتەرێکی ناوازەی 
سەرۆک لە میژووی زیاتر لە چوار دەهەی ئەمریکادا بوو... بۆخودی بۆرژوازی 
ئەمریکاش، مایەی شەرم و نامۆفەق لەنوێنەرایەتی کردنی بۆرژوازی و 
نەشارەزا لە کاری سیاسی و سەرچڵ لە بڕیار دان و تەنگەنەفەس لە 
کاردانەوەکانی و مایەی لێکترازان لە ریزەکانی بۆرژوازی جیهانی و تەنانەت 
ناوخۆی ئەمریکادا، بوو. تاکە سەرۆک بوو کە هێندە پیشێلکاری بەرامبەر بە 
تەعەهودات و مقەرەراتە ناوخۆیی و نیودەوڵەتیەکان بکات و لە ریکەوتنامەکان 
بکشێتەوە. کاراکتەرو شەخس رۆڵی لەسەر سیاسەت و دەسەڵات و ئیدارە 
هەیە... ئەمە نەک بۆ بۆرژاوازی بەڵکو بۆ بزوتنەوەی کۆمەڵایەتیەکانی تریش 
هەروایە. تەنانەت بۆ بزوتنەوەی چەپ و کۆمۆنیستیش رۆڵی کاراکتەر و 
کەسایەتی سیاسی، وەکو یەک نین... لینین وەکو رابەری حزبی بۆلشویک و 
شۆرشی روسیا بەراورد بە کەسایەتیەکانی تر هەمان وڵات و حزب ناکرێت... 
 مەنسور حکمەت رۆڵی بەروارد بە کاراکتەرە سیاسیەکانی دوای خۆی ناکرێت. 

هێندێک دەڵێن، بایدن وەکو ترەمپ ناتوانێت ئاڵوگۆڕ بکات و لەخزمەت 
جەماوەری بێبەشدا بێت... لەکاتێکدا لەهیچ جیگایەکی دنیا ئاڵوگۆڕ و خزمەت و 
ئەو مافە فەردی و مەدەنی و پەراوێزە سیاسیەی هەیە، بەرهەمی دەسەڵاتی 
سیاسی نییە و نەبووە، بەڵکو بەرهەمی لەمەیداندابوونی بزوتنەوە 
کۆمەڵایەتیەکانە و گوشاری شەقام توانیویەتی ئەم دەستکەوتانە بەدەست 
بهینێت. نە بایدن و ترمپ و نە هیچ وڵات و دەوڵەتێکی بۆرژوازی لەهەر تیپێک 
بێت، بەخۆشی خۆی نە دەستی بۆ ئاڵوگۆڕی ریشەیی بردووە و نەماف و 
خواستەکانی جەماوەری لەخوارەوەی خەڵکی وەکو خێر دابەش کردووە، بەڵکو 

 بەخەبات و تیکۆشان داسەپێنراون. 
ترەمپ دەبوو بڕوات، بەڵام نەک لەبەرئەوەی ئەوەی دوای ئەو دێت، دەستبڵاوە 
لەبەخشینی ئازادی و مافە فەردی  ومەدەنیەکان و لە دابینکردنی ویست و 
خواستەکانی جەماوەردا، بەڵكو لەبەر ئەوەی ترەمپ مەعدەنێکی دەگمەن بوو 
لەگەڵ دنیای سیاسەت و تەنانەت لە مامەڵە لەگەڵ پیودانگ و نەریتە باو و 

 جێکەوتوەکای خودی دەسەڵاتی بۆرژوازیشدا.
سەرانی بۆرژوازی لەهەموو گۆشەکانی دنیاوە بروسکەی پیرۆزبایی بۆ بایدن 
دەنێرن، بروسکەکان هێندەی نەفرەتن لە ترەمپ و کارنامە چوارساڵیەکەی، نیو 
ئەوەندە بروسکەی ئاسایی بۆ سەرکەوتنی جۆ بایدن نین. پەیامی پیرۆزبایی بۆ 

 بایدن بە ناوەرۆکی نەفرەت ئامێز لە ترەمپ و ترەمپیزمن.
بەکورتی، ترەمپ لەم هەڵبژاردنەدا، سەرباری ئامادەیی و پشتیوانی رەوتێکی 
بەرینی راسیستی، راونراو، ئەمەش گورزێکە لە راسیزم و پۆپۆلیزمی ترامپیزم، 
هاوکات ئاڵوگۆر لە سیاسەتی ئەمریکا، لەپەیوەند بە زۆر مەسەلەی ناوخۆیی و 
دەرەکی، ئەگەر زۆر کەمیش بێت پێک دێت. هاوکات ئەم ئالوگۆرە 
لەسەرۆکایەتی ئەمریکادا، ئەمریکا پابەند بە بەبەشێک لە ریکەوتنامە و 
پەیماننامەو نەریتانە دەکاتەوە، کە پێشتر و دەوڵەتی ئەمریکا، پێی وابەستە 

 بووە. 
دیارە دنیا بێ ترامپەکان باشترە، بەڵام دنیای باشتر بۆ مرۆڤایەتی، بەبێ 

 گۆرینی ریشەیی ئەم سیستەمە سیاسی و ئابورییەی ئێستا، وەهمە.    
  ١٥١٥ناوەڕاستی نۆڤەمبەری 

 درێژەی دوا وتە

بۆپیشەوە، بەوێنەی زمانی تیژ و پاراو و سازشهەڵنەگری 

بکەن وکاری هەماهەنگی بکەن و خۆیان ڕێکخراو بکەن لەبزووتنەوەیەکی جەماوەری 
شوراکانیاندا ئەوا بەدڵنیاییەوە خۆیان دەتوانن هەنگاو بەهەنگاو تێکۆشان و کاری زۆرباش و 
سەرکەوتوو ئەنجام بدەن. هەنگاوی سەرکەوتنیش لەدەست بردن بۆ ڕێکخرابوونی 
ناڕەزایەتییەکانی خەڵکە لەبزووتنەوەیەکی جەماوەری گشتی دا کە ئامانجی ئیدارەدانی 

 خۆبەڕێوەبەری بێت لەڕێگەی شوراکانیانەوە. جێبەجێکردنی 

****** 

ئەم نەخشە ڕێگایە باشترین نەخشە ڕێگای ڕزگارییە لەقۆناغی ئێستایی کوردستاندا، بۆیە 
پێویستە سەرجەم هەڵسوڕاوانی کۆمۆنیست و شیوعی و چەپ و ئازادیخوازو یەکسانیخواز 
سەرمەشقی گەشەدانی ئەم بزووتنەوەی شورایییە جەماوەرییەی کوردستان بن، گفتوگۆ بکەن و 
نەخشە ڕێگایەکی هاوبەشی یەکگرتووانە بنیاد بنێن بۆ یەکخستنی ناڕەزایەتییەکانی خەڵکی 
کوردستان لەناو بزووتنەوەیەکی جەماوەری شوراییدا بۆئەوەی لەدوای ڕوخان و نەمانی ئەم 
سیستەم و دەسەڵاتە کۆنەخوازو چەوسێنەرەی کوردستان کۆمەڵگە لەڕێگای... حکومەتی 
شوراکانی خەڵکی کوردستانەوە بەڕیوەببرێت و دەسەڵات و چاوێریکردن و ئیدارەدانی کۆمەڵگە 
بۆخەڵکی کوردستان خۆی بێت. ئەم بزووتنەوە شورایییە پێویستە بزووتنەوەی کۆکردنەوەو 
یەکخستنی کۆی ناڕەزایەتییە جیاوازییەکانی گشتی خەڵکی کوردستان بێت. ئەمەش بە یەکخستنی 
سەرجەم بەش و جۆرەکانی  ناڕەزایەتی یە جیاوازو جۆراوجۆرەکانی خەڵک مەیسەر دەبێت. کە 
هەڵسوڕاوان و دڵسۆزانی خەڵکی ناڕازی ڕاشکاوانە تێکۆشان بۆ گەشەدانی ئەم بزووتنەوە 
جەماوەرییە بکەن، کە ئامانج بۆ گۆڕانی سیستەم و دەسەڵاتی کۆنەخوازو سەرکوتکەرو 
چەوسێنەرە لەکوردستان. دواتر بەدیهێنانی کۆمەڵگەیەکی سۆشیالیستی و ئازاد و بەرابەر کە 
جێگرکردنی دەسەڵاتی خەڵک بۆ بەڕێوەبردن وچاودێری کردن تێکۆشان بکات. ئامانجی ئەم 
بزووتنەوەی شورایییە بەدیهێنانی ئاسایش و ئازادی و یەکسانی و بەرابەری بۆ هەمووانە کە 
کۆمەڵگە ڕزگاری بێت لەدەست سیستەم و یاساکانی  کۆنەخوازو چەوسانەوەو کۆیلایەتی و 
سەرکوت و دزی و گەندەڵی. بواری یەکسان بۆ گەشەی لێهاتووەکانی مرۆڤەکان بڕخسێت بە 
هەبوونی هەر جیاوازی  و ڕەنگ و نەتەوەو فکرو ئایین و بۆچوونێک بۆ هەر کەسێک. 
کۆمەڵگایەک بنیات بندرێت هەرکەسە بەڕادەی توانای خۆی کاردەکات و بەپێ پیویستیش لە 
بەرهەم و داهات بەهرەمەند دەبێت. لەهەمان کاتدا لەگەڵ ئەوەی بزوتنەوەی شورای ئامانجی 
هێنانەدی کۆمەڵگایەکی سۆشیالیستییە، بەڵام هەرگیز بۆساتێکیش دەست هەڵناگرێت لەڕێڕەوی 
چاکسازی و ڕیفۆرم بۆکۆمەڵگە لەپێناوی باشتربوونی ژیانی خەڵکی کرێکارو هەژاری کۆمەڵگەی 
کوردستان و عێراق. ئەم بزوتنەوەیە پێویستە پشتیوان و هاوکارو هەماهەنگ بێت لەگەڵ خەڵکی 
ناڕازی شارو شارۆچکەکانی عێراق هەر دوولا پشتگیری لەسەرکەوتنی ناڕەزایەتییەکانی عێراق و 
کوردستان بکەن. لەقۆناغی ئێستادا لە عێراق و کوردستان کێشە و قەیرانەکانی ناو دەسەڵاتی 
ملهوڕ بەئاستێک گەیشتووە کە پارێزەرانی دەسەڵاتی تووشی شپرزەیی وبێ ئومێدی کردووە 
لەتوانایی درێژەدانی دەسەڵاتدارێتیان. لەناو کۆبونەوەی حکومەت و پەرلەمانەکانی عێراق باشتر 
شپرزەیی و بێ ئاسۆی یان دەردەکەوێت بۆخەڵکی عێراق وکوردستان، هەربۆیەش زۆرجار 
سیناریۆ و ململانێی قەومی و دینی ساز دەکەن بۆ ئەوەی خەڵکی ناڕازی بێ ئومێدو بێ هیوا 
بکەن هەتا هەنگاونەنێن بەرەو ڕێکخراوبوونی ناڕەزایەتییەکانی خەڵک، خەڵک لەسەر شەقامەکان 
بە پەرتەوازەیی بمێنێتەوە، بەڵام لەلایەکی ترەوە ناڕەزایەتییەکانی خەڵک لە کوردستان و عێراق 
بۆتە ئیمکانێکی جدی بۆ ئاڵوگۆڕی جدی لەدەسەڵات وسیستەمی کۆنی چەوسێنەر. بەرزبوونەوەی 
ئاستی وشیاری خەڵک بۆ دژایەتیکردنی چەوسانەوەو سەرکوت وپێشێلکردنی ماف وئازادییەکان 
لە کوردستان لەئاستێکی باش و بەردەوام ئەگەری گەشەکردنی زیاتری هەیە، ئەمەش دەرفەتێکی 
زیندووە بۆ هەبوونی پێویستی گۆڕانکارێکی ڕیشەیی لە دەسەڵات وسیستەمی کۆنەپارێزو 
چەوسێنەر. حیزب و ڕێکخراوەکانی پارێزەری دەسەڵات و حیزبەکانی بەناو ئۆپۆزیسیۆنەکانی 
کوردستان بەردەوام هەوڵدەدەن ئەم ناڕەزایەتییانە بۆ بەرژەوەندی خۆیان بەکاربهێنن و ئەم 
ناڕەزایەتییانە نەبێتە هۆکاری یەکبوون و یەکگرتوویی  سەراسەری لەکوردستان. هەر 
لەبەرئەمەیە کە بەردەوام کادرو هەڵسوڕاوەکانی خۆیان )حیزبەکانی دەسەڵات و بەناو 
ئۆپۆزیسیۆن( دەنێرنە ناو ناڕەزایەتی وخۆپیشاندانەکانی خەڵک لەهەر شاروشارۆچکەیەک بیت، 
بەئامانجی ئەوەی ئاراستەی نارەزایەتی وخۆپیشاندانەکان بەپێی بەرژەوەندی وسوودی حیزبێک 
یان دەسەڵات ئاراستە بکرێت. هەر لەبەرئەوەشە بەردەوام جەخت لەسەرگرینگی پەرلەمان 
وحکومەتی تەکنۆکرات و هەڵبژاردنی پەرلەمان دەکەنەوە، بەحیسابی خۆیان لەڕێگای زۆربوونی 
ئەندامانی پەرلەمانی لیستەکەیانەوە دەتوانن چاکسازی بکەن و ژیانی خەڵک باشتر بکەن. 
پووچەڵکردنەوەی ئەم پلان ونەخشە ڕێگای حیزبە بۆرژوا وئیسلامی ولیبراڵەکان بەندە بە 
تێکۆشانی خەڵکی ناڕازی بۆ ڕێکخراوبوونیان لەبزوتنەوەی شوراکانیاندا. هەربۆیە گرینگی و 
زەرورەتی بەشداری خەڵک لەسەرەتایی هەنگاوەکانی ناڕەزایەتییەکانەوە پێویستە ئەوەیش بە 
خۆڕێکخستنی خەڵکی ناڕازی لە بزوتنەوەی جەماوەری شوراکانیان. ئەمەش دەبێتە خاڵی گرینگی 
جەوهەری ڕاستەقینەی سەرکەوتنی خەڵکی ناڕازی هەنگاونانی کرداری بۆ ڕوخان و نەمانی 
سیستەم و دەسەڵاتی کۆنەپارێزو چەوسێنەر دواتر ئیدارەدانی کۆمەڵگە وچاودێریکردنی لەلایەن 

 شوراکانەوە.

 درێژەی...بزوتنەوەی شورایی بۆ دەسەڵاتدارێتی خەڵکە...

 ترەمپ دەرکرا! بڵێ نا بۆ جەنگ
 عەبدوڵا مەحمود

هەڵبژاردنی سەرۆکایەتی ئەمریکا کۆتاییهات، ترەمپ وەکو 
کاراکتەرێکی شەقاوەچی لە پێگەی سەرۆکایەتی ئەمریکادا، 

 وەکو نوێنەرێکی سەرشێتی بۆرژوازی، ڕاونرا.
مەسەلەی میحوەری لەم هەڵبژاردنەی ئەمریکادا، کۆتاییهێنان 
بوو بە ترامپ و دیاردەی ترامپیزم بەوێنەی نوینەرێکی 
بۆرژوازی راسیست و تاکڕەو کە ژێر پێخستنی پرانسیب و 
تەعوهودات و نەریتە جێکەوتوو بڕیار لێدراوەکانی بۆرژوای، 
بەشێوەیەکی بێشەرمانە، شەرمەزار دەکرد. ترمپ لە چوار 
ساڵی رابردوودا هەوڵیدا نەریتێک و رەوەندێکی تر بدات بە 
کاراکتەری سەرۆک لە ئەمریکادا، پاشەکشەکردن لە 
هاوپەیمانیەتیەکان، هەڵوەشاندنەوەی زۆرێک لە 
رێکەوتنامەکان، کشانەوە لەزۆرێک لە پابەند بوونەکان، 
شێواندنی زوربەی پەیوەندییە نێودەوڵەتیەکان، 
لێکهەڵوەشاندنەوەی رایەڵ و پۆی پەیوەندی باڵەکانی 
بۆرژوازی لەناوخۆیدا، دەستوەردانی بێ نەخشەو و تەنگە 
نەفەس لە وڵاتانی جەنگ زەدەو ئەزمەگرتووی وڵاتانی 
رۆژهەڵاتی ناوەراستدا، سەرلێشوان لە مامەڵە لەگەڵ بلۆک و 
قوتبە ناوچەیەکان، کایەکردن بەرۆڵی قوتبەندی نوێی دنیا 
لەئاستی زل هێزەکان و نەیارانیدا، مامەڵەکردن بەسیاسەت 
لەرێگای زۆربۆهێنانی ئابوری و داسەپاندنی باجی گومرگی 
و ئابلۆقە داسەپاندنەکان، دەستبردن بۆ کردەی سەربازی 
وەکو کاردانەوەو نەریتێکی مافیایی، پەرەدان بە راسیزمێکی 
ئاشکرا و بەپشتیوانی دەوڵەت، قوڵکردنەوەی هەڵاواردنە 
رەگەزی و ئتینیکی و دینی!!،یەکان تێكدانی باڵانسی نێوان 
ئۆرگانەکانی بڕیار لە سیستەمی ئیداری و سەربازی و 

سیاسی و تەنانەت دادوەری ئەمریکادا... و 

 بەبێدەنگی سەرمەنێرەوە
 چرایەک بەسەرستارەی ماڵەکەتەوە

 هەڵواسە
 لەتەلارەکانی میری

 گوێم لەزووڕنای  جەنگە
 من دەمێکە دەزانم لولەی تفەنگەکان

 بۆچی پاک دەکرێتەوە و
 ئەشزانم شاخەکان بۆ دەکۆڵن و

  خەندەق لەنێوان شارەکان
 لێدەدەن

 

 چرایەک لەکۆڵانی ماڵەکەت داگیرسێنە
  ئەوەتا نانی دزراوتان
 شیری  فرۆشراوتان

 ئەبێ بە باروت و خەونی ئایندەی

 پێدەکوژن
 

  چرایەک  داگیرسێنن لەبەردەم هوتافی
 ت ڤ یەکان

 بەسەر وینەی پڕۆپاگەندەیان
 بەسەر دەنگی خنکێراوتان

 بەسەر هاواری پەنگخوردوتان
 چرایەک لەدژی جەنگی

  کۆنەخوازیان
 

چرایەک داگیرسێنن لەهەموو 
 شەقامەکانی شار

 لەبەردەرگای هەموو ماڵەکان
 لەسەر تەختە ڕەشی پۆلەکان
 چرایەک لەهەناوی تەلارەکان

 لەسەر ڕێگای شاخەوانە ڕاوچیەکان
 چرایەکی تەژی لەوشەی بەرەنگاری
  لێوان لێو لەتوڕەی، توڕەت، بەرزتر

 لەدەنگی بۆمبی ماڵوێرانی
 

 چرایەک داگیرسێنە گەشتر لەخۆرەتاو
   -با-خێراتر لە 

 ئەوچرایەی کەمناڵێ دەستی بۆ دەبا و
 دایکی پێی دەڵێ بڤە، نا

  دەبا هەمووان هاوارکەین
 بڤەیە جەنگ، مرۆڤ بەکوشت

 مەدەن... نـــــــــــــــــــــا
                                       

 فوئاد عزیز 

تاراو کۆنسێپتێکی هونەری ناو فەزای گشتی لەکارێکی 
ئینستە لەیشنی دووروو درێژی هێڵی نەپچڕاو  لە پارکی نالیەوە تا 

 دادگای سلێمانی 
 تارای بوکێنی تاراکان مەسوتێنە

 هەی کوڕی پاشماوەی جەهل  

کەتۆ چاوت بە ئازادی و خۆشەویستی و ڕەنگ و 
 ڕۆشنایی هەڵنایە 

 کوا گوناهی منی تیایە 

 هەی نەوەی خێلی تاریکی 

 تۆ چیت دیوە؟

 من وەک هونەر 

 قیژەو هاوارو ئەشکەنجەو هەرچی ئازاری مێینەیە 

 پارچە پارچە بەتەنافی ئەم شارەدا هەڵواسیوە 

 رۆژی بەرەنگاربونەوەی توندوتیژی دژی ژنان کردوە... ٢٢/١١ئەم کارەم بۆ 

 

 بەرهەمی هونەرمەند عومەر دەروێش

 31بۆ لاپەڕە 


